
प्रदेश के समग्र विकास और जनहित को गति देने 
के लिए 24 हजार 500 करोड़ रूपये की स्वीकृति

यवुाओ ंके हित में ऐतिहासिक निर्णय - अग्निवीरो ंको 20 प्रतिशत आरक्षण दिए जाने की स्वीकृति

मुख्यमंत्री डॉ. मोहन यादव की अध्यक्षता 
में मंगलवार को मंत्रि-परिषद की बैठक 
मंत्रालय में सम्पन्न हुई। मंत्रि-परिषद ने 
प्रदेश के समग्र विकास और जनहित 
को गति देने के लिए लगभग 24 हजार 
500 करोड़ रुपये से अधिक की विभिन्न 
योजनाओं और परियोजनाओं को मंजूरी 
दी। युवाओं के सशक्तिकरण की दिशा में 
ऐतिहासिक निर्णय लेते हुए मंत्रि-परिषद 
ने पुलिस आरक्षक, विशेष सशस्त्र बल, 
जेल प्रहरी, वन रक्षक और आबकारी 
आरक्षक जैसी वर्दीधारी सेवाओं में 
अग्निवीरों को 20 प्रतिशत क्षैतिज 
आरक्षण देने का बड़ा फैसला किया है।
शिक्षा और स्वास्थ्य सेवाओं को सुदृढ़ करने के 
उद्देश्य से 76 हजार से अधिक अतिथि शिक्षकों 
के मानदेय के लिए आगामी पांच वर्षों के लिए 
5,329.17 करोड़ रुपये, स्कूली विद्यार्थियों को 
गणवेश राशि के लिए 348 करोड़ 7 लाख 
रुपये तथा स्वास्थ्य केंद्रों व औषधि नियंत्रण के 
लिए 3,245 करोड़ 80 लाख रुपये स्वीकृत 
किए गए। अधोसंरचना विस्तार के तहत 
4,470 करोड़ 30 लाख रुपये की लागत 
से दमोह-कटनी 4-लेन मार्ग निर्माण, ग्रामीण 
विकास निधि के लिए 3,580 करोड़ 22 
लाख रुपयें और सिंहस्थ 2028 के दृष्टिगत 

उज्जैन की कान्ह डायवर्सन परियोजना सहित 
दतिया, नीमच व सागर की बंडा वृहद सिंचाई 
परियोजनाओं की निरंतरता को स्वीकृति दी गई। 
यह निर्णय प्रदेश में रोजगार, बुनियादी ढांचे 
और सामाजिक कल्याण को गति प्रदान करेंगे।

अग्निवीरो ंको मिलेगा 20 
प्रतिशत आरक्षण

मुख्यमंत्री डॉ. यादव की युवाओं को सशक्त 
बनाने की मंशा के अनुरूप मंत्रिपरिषद ने प्रदेश 
की वर्दीधारी सेवाओं में अग्निवीरों को 20 
प्रतिशत आरक्षण देने का ऐतिहासिक निर्णय 
लिया है। मंत्रि-परिषद के निर्णय अनुसार अब 
गृह विभाग के अंतर्गत आरक्षक (सामान्य 
ड्यूटी)की भर्ती में होमगार्ड को 10, भूतपूर्व 
सैनिक को 5 और अग्निवीरों को 20 प्रतिशत 
आरक्षण दिया जाएगा। इसी तरह गृह विभाग 

अंतर्गत विशेष सशस्त्र बल में होमगार्ड को 
10, भूतपूर्व सैनिक को 5 और अग्निवीरों 20 
प्रतिशत, जेल विभाग अंतर्गत जेल प्रहरी में 
होमगार्ड को 15, भूतपूर्व सैनिक को 5 और 
अग्निवीरों को 20, वन विभाग अंतर्गत वन 
रक्षक में होमगार्ड को 15, भूतपूर्व सैनिक 
को 5 और अग्निवीरों को 20 प्रतिशत तथा 
वाणिज्यिक कर विभाग अंतर्गत आबकारी 
आरक्षक में होमगार्ड को 10, भूतपूर्व सैनिक 
को 5 और अग्निवीरों को 20 प्रतिशत आरक्षण 
(हॉरिजेन्टल) दिये जाने का निर्णय लिया गया 
है। मंत्रि-परिषद ने सत्र 2026-27 में कक्षा 1 
से 8 तक शासकीय विद्यालयों में अध्ययनरत 
छात्र और छात्राओं के लिये गणवेश की राशि 
डीबीटी के माध्यम से छात्र, छात्राओं और 
पालकों के खातों में प्रदाय करने के लिए 348 
करोड़ 7 लाख रूपये की स्वीकृति दी है।

स्वतंत्र लोकतंत्र । संवाददाता 
भोपाल

5,329 करोड़ 17 लाख रूपये की स्वीकृति
मंत्रि-परिषद ने अतिथि शिक्षकों के मानदेय प्रदाय संबंधी योजना को आगामी 5 वर्षों 2026-27 
से 2030 -31 तक निरंतर संचालन के लिए 5,329 करोड़ 17 लाख रूपये की स्वीकृति दी 
है। प्रदेश के शासकीय प्राथमिक, माध्यमिक, हाईस्कूल एवं हायर सेकेण्डरी शालाओं में शिक्षकों 
के विषयमान से स्वीकृत पदों में से रिक्त पदों पर अतिथि शिक्षकों के माध्यम से अध्यापन की 
व्यवस्था की जाती है। प्रदेश में वर्तमान में 76 हजार से अधिक अतिथि शिक्षक कार्यरत है। 
मंत्रि-परिषद ने जिला चिकित्सालय सिंगरौली में अतिरिक्त 155 बिस्तरों की वृद्धि करते हुए 
450 से 605 बिस्तरीय चिकित्सालय में विस्तार कार्य के साथ आंतरिक और बाह्य विकास 
कार्यों तथा बॉयोमेडिकल उपकरण एवं अस्पताल फर्नीचर आदि कार्य के लिए 372 करोड़ 12 
लाख रूपये की पुनरीक्षित प्रशासकीय स्वीकृति दी है। उल्लेखनीय है कि वर्ष 2024 में जिला 
चिकित्सालय सिंगरौली के परिसर में 400 बिस्तरीय अस्पताल भवन एवं 50 बिस्तरीय क्रिटिकल 
केयर हॉस्पिटल ब्लॉक के एकजाई भवन निर्माण कार्य के लिए 188 करोड़ 72 लाख रूपये की 
प्रशासकीय स्वीकृति प्रदान की गई थी। जिला चिकित्सालय के क्षेत्रफल वृद्धि एवं 450 बिस्तर 
से 605 बिस्तरीय अस्पताल भवन सहित अन्य कार्य के फलस्वरूप लागत में वृद्धि होने से राशि 
रूपये 372 करोड़ 12 लाख रूपये की पुनरीक्षित प्रशासकीय स्वीकृति जारी की गई है।  दमोह-
कटनी मार्ग के निर्माण के लिए 4,470 करोड़ 30 लाख रूपये की स्वीकृति। लोक स्वास्थ्य 
केंद्रों, ड्रग रेग्युलेटरी सिस्टम के सुदृढीकरण और औषधि नियंत्रण के लिए 3,245 करोड़ 80 
लाख रूपये की स्वीकृति। छिन्दवाडा इंस्टीट्यूट ऑफ मेडिकल साइंसेज अस्पताल के निर्माण 
के लिए 953 करोड़ 69 लाख रूपये की पुनरीक्षित प्रशासकीय स्वीकृति। दतिया की माँ रतनगढ़ 
बहुउद्देशीय सिंचाई परियोजना की निरंतरता के लिये 1,608.02 करोड़ रूपयें की स्वीकृति। नीमच 
की रामपुरा मनासा सूक्ष्म उद्वहन सिंचाई परियोजना की निरंतरता के लिए 524 करोड़ 65 लाख 
रूपये की स्वीकृति। उज्जैन की कान्ह डायवर्सन क्लोस डक्ट परियोजना के निरंतर संचालन के 
लिए 358 करोड़ 22 लाख रूपये की स्वीकृति। सागर की बण्डा वृहद सिंचाई परियोजना की 
निरंतरता के लिए 1,052 करोड़ रूपये की स्वीकृति। विमुक्त, घुमन्तु एवं अर्द्धघुमन्तु कल्याण 
विभाग के छात्रावास, आश्रम और सामुदायिक कल्याण केन्द्रों में रहवासियों के लिए 1 रूपये 
प्रति किलोग्राम की दर से खाद्यान्न वितरण की स्वीकृति। मउगंज, छिन्दवाडा, मैहर और टीकमगढ 
जिलों में नवीन जिला हाथकरघा कार्यालय के लिए 12 नवीन पदों के सृजन के साथ हथकरघा 
संचालनालय के लिए 2 करोड़ 41 लाख रूपये की स्वीकृति दी।

मंदसौर पुलिस का बड़ा प्रहार

मैट्रिमोनियल साइट के जरिए ठगी करने वाले 
अतंरराज्यीय ‘सायबर ठग’ गिरोह का पर्दाफाश 

दिल्लीवासियो ंके सफर होगा सुगम

केन्द्रीय गृह मंत्री ने परियोजनाओ ं
का उद्घाटन व शिलान्यास किया

नई दिल्ली। पीआईबी। केन्द्रीय गृह 
एवं सहकारिता मंत्री अमित शाह ने 
दिल्ली में कनेक्टिविटी को सुदृढ़ और 
दिल्लीवासियों के सफर को सुगम बनाने 
के लिए ₹1,941 करोड़ से अधिक की 
विभिन्न परियोजनाओं का उद्घाटन व 
शिलान्यास किया। ₹1,635 करोड़ की 
लागत से बना बारापुला एलिवेटेड रोड 
फेज-3 दिल्लीवासियों को समर्पित किया।
X पर एक पोस्ट में अमित शाह ने कहा “दिल्ली 
की कनेक्टिविटी को सुदृढ़ और दिल्लीवासियों 

के सफर को सुगम बनाने के लिए आज ₹1,941 
करोड़ से अधिक की विभिन्न परियोजनाओं का 
उद्घाटन व शिलान्यास किया। ₹1,635 करोड़ की 
लागत से बना बारापुला एलिवेटेड रोड फेज-3 
आज दिल्लीवासियों को समर्पित किया। इससे 
पूर्वी और दक्षिणी दिल्ली के बीच सिग्नल-
फ्री कनेक्टिविटी होगी, जिससे आवागमन 
सुगम होगा, ट्रैफिक जाम से राहत मिलेगी और 
यात्रा का समय भी बचेगा। साथ ही, मोदी 
मिल-सावित्री सिनेमा फ्लाईओवर और लोनी 
अंडरपास का भी शिलान्यास किया।“

स्वैच्छिक रक्तदान शिविर का आयोजन किया
नई दिल्ली। पीआईबी। आवासन और शहरी कार्य मंत्रालय के सार्वजनिक स्वास्थ्य (शहरी) 
प्रभाग ने भारतीय रेड क्रॉस सोसाइटी के सहयोग से नई दिल्ली के संकल्प भवन स्थित अपने 
परिसर में सफलतापूर्वक एक स्वैच्छिक रक्तदान शिविर का आयोजन किया, जो सामाजिक 
उत्तरदायित्व और सामुदायिक कल्याण के प्रति उसकी प्रतिबद्धता की पुष्टि करता है। आवासन 
और शहरी कार्य राज्य मंत्री तोखन साहू ने रक्तदान शिविर का उद्घाटन किया। यह शिविर 
आवासन और शहरी कार्य मंत्रालय के अपर महानिदेशक (शहरी स्वास्थ्य सेवाएं) श्री रंजीत 
कुमार तिवारी के समर्पित प्रयासों से आयोजित किया गया था। उन्होंने रक्तदाताओं की उत्साहपूर्ण 
भागीदारी की सराहना करते हुए कहा कि स्वैच्छिक रक्तदान एक नेक कार्य है जो अनगिनत 
जिंदगियों को बचा सकता है। उन्होंने प्रतिभागियों द्वारा प्रदर्शित सेवाभाव की भी प्रशंसा की। 
प्रतिभागियों द्वारा प्रदर्शित सेवाभाव की सराहना करते हुए राज्य मंत्री ने सभी को इस तरह की 
मानवीय पहलों का समर्थन जारी रखने के लिए प्रोत्साहित किया।

100 से अधिक साइबर वारदातो ंको दे चुके हैं अजंाम, मुख्य सरगना सहित 6 गिरफ्तार 

पुलिस ने मैट्रिमोनियल साइट के जरिए 
ठगी करने वाले अंतरराज्यीय ‘सायबर 
ठग’ गिरोह का पर्दाफाश किया। इस 
कार्रवाई में सरगना सहित 6 आरोपी 
को गिरफ्तार करने में सफलता हासिल 
की है। आलमगढ़ (शामगढ़) निवासी 
पीड़िता 'कल्पना' (परिवर्तित नाम) ने 
एक मैट्रिमोनियल वेबसाइट पर अपनी 
प्रोफाइल अपलोड की थी। गिरोह के 
ठगों ने खुद को विदेश में रहने वाला 
NRI बताकर पीड़िता से संपर्क किया। 
आरोपियों ने नकली फोटो और फर्जी 
परिजनों से व्हाट्सएप पर बात करवाकर 
पीड़िता को शादी का पूरा झांसा दिया। 
विश्वास में लेने के बाद, "विदेश से महंगा 
गिफ्ट भेजने" का नाटक किया गया। 
फर्जी कस्टम ऑफिसर बनकर कस्टम 
ड्यूटी, सेल्स टैक्स और पार्सल जब्त 
होने का डर दिखाकर पीड़िता से साढ़े 7 
लाख रुपये अलग-अलग बैंक खातों में 
ट्रांसफर करवा लिए। ठगी का अहसास 
होने पर पीड़िता ने एसपी से शिकायत की। 
पुलिस ने थाना शामगढ़ में अपराध दर्ज कर 
जांच शुरू की। मामले की गंभीरता को देखते 
हुए साइबर सेल व पुलिस की एक विशेष टीम 
का गठन किया गया। टीम ने लगभग डेढ़ से 
दो महीने तक कड़ी से कड़ी जोड़कर तकनीकी 
साक्ष्यों का गहन विश्लेषण किया। सुराग मिलते 
ही उप-निरीक्षक कपिल सौराष्ट्र व उप-निरीक्षक 
शैलेंद्र सिंह कनेश के नेतृत्व में टीम ने जयपुर 

(राजस्थान) में दबिश देकर मुख्य आरोपियों 
को पकड़ा। गिरोह की निशानदेही पर अरवल 
(बिहार) से एक अन्य सदस्य को हिरासत में 
लिया गया। पुलिस ने त्रिलोकी कुमार (26 
वर्ष) पिता नागेंद्र राऊत, निवासी: भेलाही, थाना 
भेलाही, जिला पूर्वी चंपारण (बिहार), शिवम 
गुप्ता (25 वर्ष) पिता चंदेश्वर प्रसाद, निवासी 
भेलाही, थाना भेलाही, जिला पूर्वी चंपारण 
(बिहार), बबलू कुशवाहा (25 वर्ष) पिता 

मनीष प्रसाद कुशवाहा, निवासी भेलाही, थाना 
भेलाही, जिला पूर्वी चंपारण गुंजन गुप्ता (29 
वर्ष) पिता चंदेश्वर प्रसाद, निवासी भेलाही, 
थाना भेलाही, जिला पूर्वी चंपारण, शशि कुमार 
(24 वर्ष) पिता शंभू प्रसाद, निवासी भेलाही, 
थाना भेलाही, जिला पूर्वी चंपारण और टोनी 
कुमार (34 वर्ष) पिता संजय राम, निवासी 
छपिया, जिला गोपालगंज (सभी बिहार) को 
पकड़ा। (शेष-पेज 6 पर)

स्वतंत्र लोकतंत्र । निखिल सोनी 
मंदसौर

इस तरह गिरोह करता था काम
गिरोह का मुख्य कॉलर विदेश या दूर-दराज के इलाकों में बैठकर मैट्रिमोनियल साइट्स पर युवक-
युवतियों को शादी का झांसा देकर एनआरआई बताता था। एक अलग टीम आगरा, फिरोजाबाद, 
दिल्ली, भोपाल और बिहार से फर्जी नाम पर रजिस्टर सिम (Mule SIM) और म्यूल बैंक 
अकाउंट उपलब्ध कराती थी। एक टीम दूसरे राज्यों में ठिकाना बनाकर खातों में आई राशि को 
आहरित (Withdraw) करती थी और फिर सीडीएम मशीनों के जरिए अन्य सुरक्षित खातों में 
जमा कर देती थी। जैसे ही कोई बैंक खाता फ्रिज होता था, आरोपी इस्तेमाल किए गए मोबाइल, 
सिम, पासबुक और एटीएम कार्ड तुरंत नष्ट कर देते थे। आरोपी कभी भी ठगी के मोबाइल का 
उपयोग निजी काम या रिश्तेदारों से बात करने के लिए नहीं करते थे। प्रत्येक मोबाइल के पीछे एक 
पर्ची (सिल्प) चिपकी होती थी, जिस पर संबंधित व्यक्ति का नाम व खाता नंबर लिखा होता था।

जनसुनवाई में सुनी नागरिको ंकी समस्याएं, 
प्राप्त हुए 45 आवेदन, निराकरण के निर्देश

विभिन्न विभागो ंसे संबंधित आवेदनो ंके गुणवत्तापूर्ण एवं समयबद्ध निर्देश

जिला मुख्यालय पर मंगलवार को 
आयोजित साप्ताहिक जनसुनवाई में मुख्य 
कार्यपालन अधिकारी जिला पंचायत श्री 
जितेन्द्र सिंह चौहान एवं अपर कलेक्टर 
श्री सी.एस. सोलंकी ने जिले के विभिन्न 
क्षेत्रों से आए नागरिकों की समस्याएं 
एवं शिकायतें गंभीरतापूर्वक सुनीं। 
जनसुनवाई में विभिन्न विभागों से संबंधित 
कुल 45 आवेदन प्राप्त हुए। अधिकारियों 
ने संबंधित विभागों को आवेदनों की 
वास्तविक स्थिति का परीक्षण करते हुए 
पात्रतानुसार गुणवत्तापूर्ण एवं समयबद्ध 
निराकरण सुनिश्चित करने के निर्देश 
दिए।
जनसुनवाई में ग्राम कुशलपुरा, श्रीनाथ कॉलोनी 
के पीछे झाबुआ निवासी श्री रणजीत पिता स्व. 
तोलसिंह भूरिया ने आवेदन प्रस्तुत कर बताया 
कि उनके मकान एवं खेत तक आने-जाने के 
लिए पिछले कई वर्षों से उपयोग किए जा रहे 
एकमात्र रास्ते को विपक्षीगण द्वारा बंद कर 
दिया गया है। इससे उनके सहित लगभग 11 
परिवारों को आवागमन में परेशानी हो रही है। 

उन्होंने मामले की जांच कर रास्ता खुलवाए 
जाने का अनुरोध किया। ग्राम चूलिया छोटी 
के गोवाल फलिया, तहसील रामा के ग्रामीणों 
ने फलिये में विद्युत सुविधा उपलब्ध नहीं होने 
की समस्या से अवगत कराया। ग्रामीणों ने 
बताया कि विद्युत सुविधा के अभाव में फलिये 
में निवासरत परिवारों को विभिन्न कठिनाइयों 
का सामना करना पड़ रहा है। उन्होंने विद्युत 
डी.पी. स्थापित कर विद्युत सुविधा उपलब्ध 
कराने के संबंध में आवेदन प्रस्तुत किया। ग्राम 
ढोकरवानी, तहसील झाबुआ निवासी जामसिंह 
पिता केशिया चरपोटा ने आवास योजना से 
संबंधित आवेदन प्रस्तुत किया। उन्होंने बताया 
कि आवास योजना में पात्र होने के बावजूद 

उनका नाम अपात्र श्रेणी में कर दिया गया 
है। उन्होंने प्रकरण की जांच कर पात्रतानुसार 
आवास योजना का लाभ प्रदान किए जाने का 
अनुरोध किया। ग्राम ठिकरिया, ग्राम पंचायत 
करड़ावद, तहसील पेटलावद निवासी श्रीमती 
भेरकीबाई पति धन्ना मैड़ा ने अपने घर के 
आंगन में स्थापित विद्युत डी.पी. को लेकर 
आवेदन प्रस्तुत किया। उन्होंने बताया कि 
डी.पी. उनकी अनुमति के बिना स्थापित की गई 
है तथा इससे दुर्घटना एवं जनहानि की आशंका 
बनी हुई है। उन्होंने डी.पी. को सुरक्षित स्थान 
पर स्थानांतरित किए जाने की मांग की। इस 
दौरान विभिन्न विभागों के अधिकारी कर्मचारी 
मौजूद थे। 

स्वतंत्र लोकतंत्र । संवाददाता 
झाबुआ

हाई रेंज शराब की तस्करी करते बाइक सवार गिरफ्तार
13.5 लीटर विदेशी मदिरा, 10 लीटर बियर 

और 33.3 लीटर देशी मदिरा बरामद

आबकारी विभाग इंदौर द्वारा अवैध मदिरा 
के विरुद्ध चलाए जा रहे विशेष अभियान 
के तहत कलेक्टर शिवम वर्मा के निर्देशन 
एवं सहायक आयुक्त आबकारी अभिषेक 
तिवारी के मार्गदर्शन में कार्रवाई की गई। 
कंट्रोलर कमलेश सोलंकी एवं डिप्टी 
कंट्रोलर मनोज अग्रवाल द्वारा गठित टीम 
ने विभिन्न स्थानों पर दबिश देकर अवैध 
मदिरा बरामद की।
सुबह गश्त के दौरान नवलखा क्षेत्र में मुखबिर 
से प्राप्त सूचना के आधार पर कार्रवाई करते 
हुए अवैध मदिरा का विक्रय कर रहे संजू 
नामक व्यक्ति को पकड़ा गया। उसके कब्जे 

से प्लास्टिक की बोरियों में रखी 50 पाव देशी 
मदिरा प्लेन एवं 50 पाव देशी मदिरा मसाला 
बरामद की गई। इसी प्रकार छावनी क्षेत्र में होंडा 
एक्टिवा क्रमांक CG10-AP5192 से अंकित 
सैनी नामक व्यक्ति को मदिरा का परिवहन 
करते हुए पकड़ा गया। उसके पास रखे बैग 
से ब्लैक एंड व्हाइट, रॉकफोर्ड व्हिस्की एवं 
ओल्ड मॉन्क रम की कुल 18 बोतलें बरामद 
की गईं। इसके बाद टीम द्वारा रालामंडल एवं 
असरावद खुर्द क्षेत्र में मुखबिर की सूचना पर 
दबिश दी गई। गीताबाई के आधिपत्य से 20 
बियर कैन तथा मनीष चौधरी के आधिपत्य से 
40 पाव देशी मदिरा मसाला एवं 45 पाव देशी 
मदिरा प्लेन बरामद की गई। संपूर्ण कार्रवाई 
में आरोपियों के विरुद्ध धारा 34(1)(क) के 
तहत कुल 04 प्रकरण दर्ज किए गए।

कलेक्टर की अध्यक्षता में NCORD 
की बठैक आयोजित, लाईसेंस निलंबित

नशीले पदार्थों की रोकथाम के लिए विभागीय समन्वय के साथ प्रभावी कार्रवाई के निर्देश

कलेक्टर डॉ. योगेश तुकाराम भरसट 
की अध्यक्षता में नारकोटिक्स को-
ऑर्डिनेशन सेंटर (NCORD) की जिला 
स्तरीय बैठक आयोजित की गई। बैठक में 
पुलिस अधीक्षक श्री देवेन्द्र पाटीदार सहित 
संबंधित विभागों के अधिकारी उपस्थित 
रहे। बैठक में जिले में मादक पदार्थों की 
रोकथाम, नशा मुक्ति के लिए संचालित 
गतिविधियों तथा संबंधित विभागों द्वारा 
की जा रही कार्रवाई की समीक्षा की गई।
बैठक में ड्रग इंस्पेक्टर द्वारा औषधि प्रतिष्ठानों 
के निरीक्षण एवं की गई कार्रवाई की जानकारी 
देते हुए बताया गया कि नियमों के उल्लंघन के 
प्रकरणों में एक प्रतिष्ठान का लाइसेंस निरस्त 
तथा दो प्रतिष्ठानों के लाइसेंस निलंबित किए 
गए हैं। कलेक्टर डॉ. भरसट ने नशा मुक्ति के 
लिए संचालित कार्यक्रमों को प्रभावी बनाने के 
उद्देश्य से सभी संबंधित विभागों को आपसी 
समन्वय के साथ कार्य करने के निर्देश दिए। 
उन्होंने कहा कि नशीले पदार्थों के दुरुपयोग 
की रोकथाम के साथ ही आमजन, विशेषकर 
युवाओं में इसके दुष्प्रभावों के प्रति जागरूकता 

बढ़ाने के लिए विभागीय स्तर पर समन्वित 
गतिविधियां संचालित की जाएं। 

एक बार करें निरीक्षण
कलेक्टर ने जिले में बंद पड़ी फैक्ट्रियों एवं 
औद्योगिक इकाइयों की नियमित निगरानी 
सुनिश्चित करने के निर्देश देते हुए कहा कि 
प्रशासन एवं पुलिस की संयुक्त टीम द्वारा 
प्रत्येक माह कम से कम एक बार ऐसी इकाइयों 
का निरीक्षण किया जाए। निरीक्षण के दौरान 

किसी भी प्रकार की संदिग्ध गतिविधि पाए जाने 
पर नियमानुसार तत्काल कार्रवाई सुनिश्चित की 
जाए। उन्होंने संबंधित अधिकारियों को नशीले 
पदार्थों के अवैध भंडारण, परिवहन एवं विक्रय 
पर सतत निगरानी रखने तथा सूचना तंत्र को 
प्रभावी बनाते हुए आवश्यक कार्रवाई करने के 
निर्देश दिए। मुख्य कार्यपालन अधिकारी जिला 
पंचायत जितेन्द्र सिंह चौहान, अपर कलेक्टर 
एस सोलंकी, सहायक कलेक्टर आयुषी बंसल 
एवं अन्य अधिकारी कर्मचारी उपस्थित रहे।

स्वतंत्र लोकतंत्र । संवाददाता 
झाबुआ

जिला जेल झाबुआ का औचक निरीक्षण एवं 
विधिक साक्षरता शिविर का आयोजन

बंदियो ंसे किया संवाद, जानकारी दी

राष्ट्रीय विधिक सेवा प्राधिकरण, नई 
दिल्ली एवं मध्यप्रदेश राज्य विधिक सेवा 
प्राधिकरण, जबलपुर के निर्देशानुसार 
प्रधान जिला न्यायाधीश एवं अध्यक्ष, 
जिला विधिक सेवा प्राधिकरण आशिता 
श्रीवास्तव द्वारा जिला जेल झाबुआ का 
औचक निरीक्षण एवं विधिक साक्षरता 
शिविर का आयोजन किया गया।
निरीक्षण के दौरान प्रधान जिला न्यायाधीश 
द्वारा जेल की प्रत्येक पुरुष एवं महिला बैरक में 
जाकर बंदियों से सीधे संवाद किया गया तथा 

उनके प्रकरणों की स्थिति, न्यायालय में प्रकरण 
की वर्तमान स्थिति, अधिवक्ता उपलब्ध होने 
अथवा नहीं होने सहित अन्य आवश्यक 
जानकारी प्राप्त की गई। बंदियों को उनकी 
समझ के अनुरूप सरल भाषा में न्यायालयीन 
कार्यवाही एवं अपील करने की प्रक्रिया के 
संबंध में महत्वपूर्ण जानकारी प्रदान की गई। 
जिन बंदियों के प्रकरणों में अधिवक्ता उपलब्ध 
नहीं पाए गए, उनके संबंध में प्रधान जिला 
न्यायाधीश द्वारा जेल अधीक्षक को निर्देशित 
किया गया कि ऐसे बंदियों से आवेदन प्राप्त कर 
जिला विधिक सेवा प्राधिकरण को अविलंब 
भिजवाया जाए, ताकि उन्हें नियमानुसार 
निःशुल्क अधिवक्ता उपलब्ध कराया जा सके।

स्वतंत्र लोकतंत्र । संवाददाता 
झाबु़आ

किसी को शिक्षा, किसी को इलाज, किसी को आवास और रोजगार में मिली सहायता

मुख्यमंत्री डॉ. मोहन यादव की 
संवेदनशील पहल और सुशासन की 
व्यवस्था के तहत प्रति मंगलवार कलेक्टर 
कार्यालय इंदौर में आयोजित होने वाली 
जनसुनवाई में कलेक्टर शिवम वर्मा ने 
आवेदकों की समस्याओं को गंभीरता और 
संवेदनशीलता के साथ सुना। जनसुनवाई 
में कुल 304 आवेदन प्राप्त हुए। सभी 
आवेदनों को दर्ज करते हुए संबंधित 
अधिकारियों को आवश्यक कार्रवाई के 
निर्देश दिए गए। जिन प्रकरणों में तत्काल 
सहायता की आवश्यकता थी, उनमें मौके 
पर ही सहायता उपलब्ध कराई गई तथा 
जिन मामलों में तत्काल निराकरण संभव 
था, उनका भी निराकरण किया गया।

जनसुनवाई में शिक्षा, स्वास्थ्य, आर्थिक 
सहायता, आवास, रोजगार सहित विभिन्न 
विषयों से संबंधित आवेदन आए। जरूरतमंद 
नागरिकों को नियमानुसार आर्थिक एवं स्वास्थ्य 
संबंधी सहायता उपलब्ध कराने के साथ ही 
पात्र हितग्राहियों को प्रधानमंत्री आवास योजना 

के माध्यम से आवास का लाभ दिलाने के 
लिए भी कार्रवाई की गई। शेष प्रकरणों में जांच 
एवं नियमानुसार समय-सीमा में निराकरण के 
निर्देश दिए गए। इस दौरान कुछ ऐसे नागरिक भी 
जनसुनवाई में पहुंचे, जिन्हें पूर्व में जनसुनवाई 
के माध्यम से सहायता मिली थी। उन्होंने 

अपनी समस्या के समाधान के लिए मुख्यमंत्री 
एवं जिला प्रशासन के प्रति धन्यवाद ज्ञापित 
किया। जनसुनवाई का उद्देश्य केवल आवेदन 
प्राप्त करना नहीं, बल्कि प्रत्येक जरूरतमंद 
व्यक्ति की समस्या का संवेदनशीलता के साथ 
समाधान सुनिश्चित करना है। आवेदक दीपक 
तिवारी ने बताया कि उनके पिता दुर्घटना में 

गंभीर रूप से घायल हो गए थे। उपचार को 
लेकर परिवार काफी चिंतित था। जिला प्रशासन 
के सहयोग और स्वास्थ्य विभाग की टीम द्वारा 
तत्परता से उपचार एवं देखभाल किए जाने 
से उनके पिता की स्थिति में सुधार हो रहा है। 
उन्होंने मुख्यमंत्री डॉ. मोहन यादव एवं जिला 
प्रशासन के प्रति आभार व्यक्त किया।

स्वतंत्र लोकतंत्र । संवाददाता 
इंदौर

राशन कार्ड बनाया
इसी तरह एक जरूरतमंद महिला ज्योति सोनी का राशन कार्ड नहीं बन पा रहा था। महिला द्वारा 
जनसुनवाई में अपनी समस्या बताने पर तत्काल कार्रवाई करते हुए उसका राशन कार्ड बनवाया 
गया तथा उसे राशन का लाभ भी दिलाया गया। सहायता मिलने पर महिला ने मुख्यमंत्री एवं जिला 
प्रशासन के प्रति धन्यवाद व्यक्त किया। महिला ने विशेषकर कलेक्टर के प्रति धन्यवाद ज्ञापित 
किया। महिला ने कहा कि उसे उम्मीद नहीं थी कि इतनी जल्दी उसका यह काम हो जाएगा। राशन 
कार्ड बनने से उसे आयुष्मान कार्ड भी मिलेगा, जिससे वह 5 लाख रुपये तक का नि:शुल्क 
इलाज बड़े प्रायवेट अस्पतालों में करवा सकेगी। कलेक्टर ने कहा कि मुख्यमंत्री के निर्देशानुसार 
जनसुनवाई में आने वाले प्रत्येक जरूरतमंद व्यक्ति की समस्या को गंभीरता से लिया जा रहा है।

स्वतंत्र लोकतंत्र । संवाददाता 
इंदौर

  दैनिक                                                                    स्वतंत्र लोकतंत्र           
नई सोच-नया लोकतंत्र

प्रदेश से जुड़ी विभतियो ंपर कें द्रित कार्यक्रम भी 
कालिदास समारोह का हिस्सा बनें : मुख्यमंत्री 

मंत्रालय में हुई कें द्रीय समिति की बठैक, आवश्यक जानकारी दी

मुख्यमंत्री डॉ. मोहन यादव ने कहा है 
कि अखिल भारतीय कालिदास समारोह 
के अंतर्गत होने वाले कार्यक्रमों से प्रदेश 
के लब्ध प्रतिष्ठ गीतकारों, साहित्यकारों 
जैसे कवि श्री प्रदीप, श्री कृष्ण सरल, 
श्री शिवमंगल सिंह सुमन और श्री 
शरद जोशी की स्मृतियों पर आधारित 
गतिविधियों से जोड़ा जाए। नाट्य विधा 
से जुड़े वरिष्ठ कलाकारों, निर्देशकों को 
कला प्रदर्शन के अधिकाधिक अवसर 
मिलें। अखिल भारतीय कालिदास 
समारोह की गतिविधियों से युवाओं को 
भी प्राथमिकता पूर्वक जोड़ा जाए।
मुख्यमंत्री डॉ. यादव मंत्रालय सभाकक्ष में 68वें 
कालिदास समारोह में प्रस्तावित कार्यक्रमों की 
रूपरेखा पर चर्चा कर रहे थे। मुख्यमंत्री समारोह 
केंद्रीय समिति के अध्यक्ष हैं। समारोह की केंद्रीय 
समिति के सदस्य बैठक में उपस्थित हुए। 
कालिदास समारोह आगामी 21 से 27 नवम्बर 
की अवधि में होना है। मुख्यमंत्री डॉ. यादव ने 
कहा कि कालिदास समारोह एक प्रतिष्ठापूर्ण 
आयोजन है। इसमें राज्य की प्रतिभाओं को 
अवसर मिलें और वे विभिन्न ऑनलाइन और 
ऑफ लाइन कला स्पर्धाओं से भी जुड़ें, ऐसी 
व्यवस्था की जाए। एकात्मधाम ओंकारेश्वर 
भी समारोह से जुड़े और संगीत विद्यालयों, 
विश्वविद्यालयों की भागीदारी भी सुनिश्चित की 

जाए। मुख्यमंत्री डॉ. यादव ने सात दिवसीय 
समारोह के लिए बनाई गई कार्यक्रमों की 
रूपरेखा की जानकारी प्राप्त की। उन्होंने कहा 
कि क्षेत्रीय बोलियों और भाषाओं के प्रतिनिधि 
भी समारोह की शोभा बढ़ाएं। पुलिस बैंड की 
प्रस्तुति भी सुनिश्चित की जाए। मुख्यमंत्री डॉ. 
यादव ने सभी कार्यक्रमों के लिए आवश्यक 
व्यवस्थाएं सुनिश्चित करने के निर्देश दिए। 
अपर मुख्य सचिव शिवशेखर शुक्ला ने बताया 
कि समारोह में पूर्व रंग के अंतर्गत 20 नवम्बर 
को मंगल कलश यात्रा और नांदी सांस्कृतिक 
प्रस्तुति रहेगी। समारोह के शुभारंभ के दिवस 
पर 21 नवम्बर को अतिथियों द्वारा राष्ट्रीय 
चित्र एवं मूर्तिकला प्रदर्शनी का शुभारंभ किया 
जाएगा। सांस्कृतिक प्रस्तुति भी होगी। इसके 
लिए शास्त्रीय वादन से जुड़े प्रख्यात कलाकार 
आमंत्रित किए गए हैं। समारोह में 22 नवम्बर 

को राष्ट्रीय शोध संगोष्ठी, पंडित सूर्यनारायण 
व्यास स्मृति व्याख्यान, 23 नवम्बर को 
महाकवि कालिदास स्मृति व्याख्यान, 24 
नवम्बर को पद्मश्री वाकणकर स्मृति व्याख्यान 
और संस्कृत नाटकों का मंचन, 25 नवम्बर 
को संस्कृत कवि समवाय: और हिंदी नाटक 
की प्रस्तुति, 26 नवम्बर को संत समागम और 
27 नवम्बर को समापन दिवस पर सांस्कृतिक 
प्रस्तुति एवं पुरस्कार वितरण के कार्यक्रम होंगे। 
इस अवसर पर कालिदास संस्कृत अकादमी 
के निदेशक डॉ. गोविन्द गन्धे, सांसद अनिल 
फिरोजिया, विधायक अनिल जैन कालूहेड़ा, 
राजेश कुशवाह, रूप पमनानी, श्रीपद् जोशी, 
शिक्षण संस्थाओं के पदाधिकारी, अपर मख्य 
सचिव अनुपम राजन, मुख्यमंत्री के सचिव डॉ. 
सुदाम खाड़े और संबंधित अधिकारी बैठक में 
उपस्थित थे।

स्वतंत्र लोकतंत्र । संवाददाता 
भोपाल

महंगे शौक पूरे करने के लिए 
राहगीर से 90 हजार झपटने 

वाले 2 आरोपी गिरफ्तार 

स्मार्ट मीटर के बाद बढ़े बिलो ंसे भड़के उपभोक्ता, 
विद्युत कंपनी कार्यालय पर पहुंचकर जताई नाराजगी

 जले मीटर पर 7343 रुपए वसूली और सब्सिडी नही ंमिलने के मामले भी उठे

स्मार्ट मीटर लगने के बाद बिजली बिलों 
में कथित बढ़ोतरी और जले मीटर के नाम 
पर अधिक राशि वसूले जाने की शिकायतों 
को लेकर मंगलवार को उपभोक्ताओं 
ने विद्युत कंपनी कार्यालय पहुंचकर 
अपनी नाराजगी जताई। कारंजा चौराहे 
पर एकत्र हुए नागरिक समाजसेविका 
मुनीरा सालीवाला के नेतृत्व में विद्युत 
कंपनी कार्यालय पहुंचे और अधिकारियों 
को ज्ञापन सौंपकर बिलों की जांच तथा 
समस्याओं के निराकरण की मांग की।
उपभोक्ताओं ने बताया कि पिछले करीब तीन 
माह से स्मार्ट मीटर को लेकर मध्यमवर्गीय, 
मजदूर और व्यापारी वर्ग के लोग परेशान हैं। 
उनका दावा है कि जिन घरों में पहले 100 से 
200 रुपए तक बिजली बिल आता था, वहां 
अब कई मामलों में करीब 1200 रुपए तक 
बिल पहुंच गया। वहीं करीब 2 हजार रुपए 
का बिल आने वाले कुछ उपभोक्ताओं को 10 
हजार रुपए तक के बिल मिलने की शिकायत 
भी सामने आई।

जले मीटर पर 7343 रुपए 
वसूली का सवाल

सामाजिक कार्यकर्ता रवि सोलंकी ने जले 
मीटर के नाम पर 7343 रुपए वसूले जाने की 
शिकायत उठाई। उन्होंने कहा कि हेल्पलाइन 
1912 से मीटर की लागत करीब 3000 
से 3500 रुपए बताए जाने का दावा किया 
गया है। ऐसे में शुल्क में अंतर स्पष्ट किया 
जाना चाहिए। बोरलाय निवासी मंशाराम पटेल 
ने बताया कि 132 यूनिट बिजली खपत के 

बावजूद उन्हें करीब 1080 से 1085 रुपए का 
बिल मिला और सब्सिडी का लाभ नहीं मिला। 
उन्होंने मीटर रीडिंग की जांच की मांग की।

अधिकारी बोले- संदेह हो तो 
कराएं मीटर की जाचं

कार्यपालन यंत्री कैलाश चोपड़ा ने कहा कि 
स्मार्ट मीटर के तेज चलने की फिलहाल कोई 

औपचारिक शिकायत नहीं मिली है। संदेह 
होने पर पहले परिसर में चेक मीटर लगाकर 
रीडिंग की तुलना की जाएगी। असंतोष होने पर 
स्मार्ट मीटर को लैब भेजकर परीक्षण कराया 
जा सकता है। उपभोक्ता MPWZ पोर्टल 
पर सर्विस नंबर और ओटीपी के माध्यम से 
वर्तमान तथा पिछले महीनों की मीटर रीडिंग भी 
देख सकते हैं। मीटर शुल्क के मामले में वरिष्ठ 
कार्यालय से मार्गदर्शन मांगा गया है।

स्वतंत्र लोकतंत्र । संवाददाता 
बड़वानी

अजंमुन नगर में हुआ पथराव, 10 घायल

ट्रैक्टर-ट्रॉली से 221 किलो 
डोडाचूरा किया जब्त 

सोमवार रात करीब 11 बजे अंजुमन नगर में 
पुरानी रंजिश को लेकर सोमवार रात करीब 11 
बजे एक ही समुदाय के दो पक्ष आमने-सामने 
आ गए।  विवाद इतना बढ़ा कि देखते ही देखते 
मारपीट और पथराव शुरू हो गया। अचानक 
हुए पथराव से इलाके में अफरा-तफरी मच 
गई। घटना में दोनों पक्षों के करीब 10 लोग 
घायल हुए हैं। सूचना मिलते ही कोतवाली 

पुलिस मौके पर पहुंची। भीड़ बढ़ती देख 
पुलिस ने अनाउंसमेंट कर लोगों को हटाया 
और शांति व्यवस्था के लिए क्षेत्र में पुलिस 
बल तैनात किया। पथराव में घायल लोगों को 
जिला अस्पताल में भर्ती कराया गया, जहां 
सभी की हालत खतरे से बाहर बताई गई है। 
दोनों पक्षों ने कोतवाली थाने पहुंचकर शिकायत 
दर्ज कराई है। पुलिस ने दोनों पक्षों की ओर से 
एफआईआर दर्ज कर मामले की जांच शुरू कर 
दी है। प्रारंभिक जानकारी के अनुसार विवाद 
की वजह पुरानी रंजिश बताई जा रही है।

स्वतंत्र लोकतंत्र । संवाददाता 
खरगोन

रास्तों  के CCTV फुटेज खंगाले, 90 हजार बरामद

चौकी खलटाका और थाना बलकवाड़ा 
पुलिस ने राहगीर से बैग झपटने की घटना 
का 5 दिन में पर्दाफाश कर दो आरोपियों 
को गिरफ्तार कर पूरी रकम 90 हजार 
रुपये बरामद कर ली। आरोपियों ने महंगे 
शौक पूरे करने के लिए घटना करना 
कबूल किया है।
24 सितंबर को फरियादी निवासी गोपी विहार 
कॉलोनी ठीकरी (58 वर्ष) ने रिपोर्ट दर्ज कराई 
कि रात 8 बजे आनंदखेड़ी से ठीकरी पैदल 
जाते समय बोरड़ नदी पुल के पहले दो अज्ञात 
लोगों ने धक्का देकर गिरा दिया और पैसों 
से भरा बैग लेकर नदी की तरफ भाग गए। 
घटना के लिए गठित टीम ने घटनास्थल और 

आने-जाने वाले रास्तों के CCTV फुटेज 
खंगाले और मुखबिर तंत्र सक्रिय किया। 
मुखबिर से सूचना मिली कि ग्राम आनंदबेड़ी 
के इरफान और सद्दाम उर्फ भज्जी ने वारदात 
की है। पुलिस ने दोनों को हिरासत में लेकर 
मनोवैज्ञानिक तरीके से पूछताछ की तो उन्होंने 
जुर्म कबूल किया। आरोपियों ने बैग बोराड़ नदी 
पुल के नीचे पत्थर की आड़ में छुपा रखा था।  
सद्दाम उर्फ भज्जी पिता मंगू मुंडा 33 साल, हुसैनी 
चौक आनंद बेड़ी और इरफान पिता जाकिर शाह 
20 साल, आनंदबेड़ी को हिरासत में लिया है। 
दोनों का पूर्व आपराधिक रिकॉर्ड भी मिला है। 
पुलिस टीम में सउनि अशोक नैयर, आशीष 
सोमवंशी, प्रआर अखिलेश भूरिया, आरक्षक 
जितेन्द्र बघेल, महेंद्र ठाकुर, रविशंकर तिवारी, 
साहिल सेन, राकेश चौहान का विशेष योगदान 
रहा।

स्वतंत्र लोकतंत्र । संवाददाता 
खरगोन

मादक पदार्थों की तस्करी के खिलाफ 
कार्रवाई करते हुए गरोठ पुलिस ने 
ग्राम गोपालपुरा तालाब की पाल पर 
नाकाबंदी कर बिना नंबर के पावरट्रैक 
ट्रैक्टर-ट्रॉली से 221 किलो डोडाचूरा 
जब्त किया। इसकी कीमत करीब 4 
लाख 42 हजार रुपए बताई गई है। 
पुलिस ने मामले में एक विधि-विरुद्ध 
बालक को अभिरक्षा में लिया, जबकि 
ट्रैक्टर चालक मौके से फरार हो गया।
पुलिस के अनुसार 29 सितंबर को मुखबिर से 
सूचना मिली थी कि ट्रैक्टर-ट्रॉली में डोडाचूरा 
भरकर मोलाखेड़ी से बर्डिया अमरा की ओर 
ले जाया जा रहा है। सूचना पर पुलिस टीम ने 
गोपालपुरा तालाब की पाल पर नाकाबंदी की। 
ट्रैक्टर को रोककर तलाशी लेने पर काले रंग 
के 9 प्लास्टिक कट्टों में 221 किलो डोडाचूरा 
मिला। पुलिस ने दो मोबाइल फोन और करीब 
8 लाख रुपए कीमत का ट्रैक्टर-ट्रॉली भी जब्त 
किया। पुलिस के मुताबिक ट्रैक्टर चालक 
गोविंद पिता विष्णु निवासी नारिया बुजुर्ग मौके 

से फरार हो गया। मामले में थाना गरोठ में 
प्रकरण दर्ज कर जांच की जा रही है। गरोठ 
थाना प्रभारी उप निरीक्षक बलवीरसिंह यादव के 
निर्देशन में सहायक उप निरीक्षक जसराज सिंह 
चंदेल एवं टीम की भूमिका रही।

स्वतंत्र लोकतंत्र । संवाददाता 
मंदसौैर

एमडी व डोडाचूरा जब्त 
भानपुरा। थाना भानपुरा पुलिस ने नशा मुक्ति 
अभियान के तहत कार्रवाई करते हुए भैसोदामंडी 
बस स्टैंड के पास एक आरोपी को गिरफ्तार 
कर उसके कब्जे से 120 ग्राम एमडी और 4 
किलो 700 ग्राम डोडाचूरा बरामद किया। जब्त 
एमडी की कीमत करीब 12 लाख रुपए बताई 
गई है। पुलिस के अनुसार मुखबिर से सूचना 
मिलने पर चौकी भैसोदामंडी पुलिस ने आम 
रोड पर कार्रवाई की। इस दौरान धीरप लाल 
मेहर पिता इन्दरलाल मेहर (23), निवासी 
सादरो का खेड़ा, थाना डग, जिला झालावाड़ 
(राजस्थान) को पकड़ा गया। तलाशी के 
दौरान उसके कब्जे से 120 ग्राम एमडी, 4 
किलो 700 ग्राम डोडाचूरा, बिना नंबर की 
हीरो स्प्लेंडर मोटरसाइकिल और आईक्यूओओ 
कंपनी का एंड्रॉयड मोबाइल बरामद किया।

खेत और पशुधन के संसाधनो ंसे बनाई जैविक 
खाद, किसान कुकला ने घटाई खेती की लागत

एक एकड़ में सालाना लगभग 10 हजार रुपये की हो रही बचत

खेती में बढ़ती लागत के बीच खेत 
और पशुधन से उपलब्ध संसाधनों का 
सही उपयोग किसानों के लिए आर्थिक 
रूप से लाभकारी साबित हो सकता है। 
विकासखण्ड मेघनगर के ग्राम हात्यादेली 
के कृषक कुकला ने इसे अपने खेत में 
अपनाकर दिखाया है। परम्परागत कृषि 
विकास योजना के अंतर्गत मिले प्रशिक्षण 
एवं तकनीकी मार्गदर्शन से उन्होंने स्वयं 
वर्मी कम्पोस्ट तैयार करने के साथ जैविक 
कीट एवं रोग नियंत्रण के उपाय अपनाए। 
इससे रासायनिक उर्वरकों एवं दवाओं पर 
उनकी निर्भरता कम हुई और खेती की 
लागत में भी कमी आई है।
42 वर्षीय कुकला एवं उनके भाई के पास 
कुल 1.50 हेक्टेयर सिंचित कृषि भूमि है। पांच 
सदस्यीय परिवार की आजीविका मुख्य रूप 
से कृषि पर निर्भर है। वे खरीफ में मक्का, 
कपास एवं सोयाबीन तथा रबी में गेहूं एवं चना 
की खेती करते हैं। कृषि के साथ पशुपालन 
भी उनकी आजीविका का महत्वपूर्ण हिस्सा है। 
उनके पास 2 बैल, एक गाय, 3 भैंस एवं 2 
पड़ापाड़ी हैं। पशुओं से मिलने वाले गोबर को 
बेकार जाने देने के बजाय वे इसका उपयोग 
जैविक खाद तैयार करने में कर रहे हैं। पूर्व 
में कुकला फसल उत्पादन के लिए मुख्य रूप 
से रासायनिक उर्वरकों एवं अन्य बाहरी कृषि 
आदानों पर निर्भर थे। कम लागत में बेहतर खेती 
के विकल्प तलाशने के दौरान वे परम्परागत 
कृषि विकास योजना (PKVY) के अंतर्गत 

गठित क्लस्टर से जुड़े। योजना के माध्यम से 
उन्हें जैविक खेती का प्रशिक्षण, कृषक भ्रमण 
एवं तकनीकी मार्गदर्शन प्राप्त हुआ। प्रशिक्षण 
में सीखी तकनीकों को उन्होंने केवल जानकारी 
तक सीमित न रखकर अपने खेत में प्रयोग 
करना शुरू किया। योजना के अंतर्गत कुकला 
को वर्मी कम्पोस्ट इकाई की स्थापना के लिए 
5 हजार रुपये का अनुदान मिला। उन्होंने इकाई 
का नियमित संचालन करते हुए अपने पशुधन 
से प्राप्त गोबर का उपयोग वर्मी कम्पोस्ट बनाने 
में किया। अब तक इस इकाई के माध्यम से 
लगभग 50 हजार रुपये मूल्य की वर्मी कम्पोस्ट 
खाद तैयार की गई है, जिसका उपयोग स्वयं 
के खेत में किया गया। इससे बाजार से खाद 
खरीदने की आवश्यकता कम हुई है। कुकला 
बताते हैं कि स्वयं तैयार जैविक खाद एवं 
जैविक कीट नियंत्रण उपायों के उपयोग से 
रासायनिक उर्वरक और दवाओं पर होने वाले 
खर्च में उल्लेखनीय कमी आई है। उनके द्वारा 
उपलब्ध कराई गई जानकारी के अनुसार एक 
एकड़ भूमि पर प्रतिवर्ष लगभग 10 हजार रुपये 

तक की लागत की बचत हो रही है। स्थानीय 
स्तर पर उपलब्ध संसाधनों से कृषि आदानों की 
पूर्ति होने के कारण बाजार पर उनकी निर्भरता 
भी कम हुई है।
गेहूं की फसल में भी अपना रह े

जैविक तकनीक

वर्तमान रबी मौसम में गेहूं की खेती में भी 
जैविक पद्धतियों का प्रयोग कर रहे हैं। बुवाई 
से पूर्व वर्मी कम्पोस्ट में ट्राइकोडर्मा का मिश्रण 
कर बीज उपचार किया गया तथा फसल की 
प्रारंभिक अवस्था में वर्मी-वॉश का छिड़काव 
किया गया। इससे अच्छा अंकुरण एवं फसल 
की स्वस्थ वृद्धि देखने को मिली है। फसल में 
कीट एवं रोग नियंत्रण के लिए भी वे स्थानीय 
स्तर पर उपलब्ध संसाधनों से जैविक घोल 
एवं अन्य सामग्री तैयार कर आवश्यकता के 
अनुसार उपयोग करते हैं। इसके साथ ही फसल 
की नियमित निगरानी कर समय पर जैविक 
कीट एवं रोग प्रबंधन के उपाय किए जाते हैं।

स्वतंत्र लोकतंत्र । संवाददाता 
झाबुआ

संपादकीय....
सवाल ने छेड़ी बड़ी राष्ट्रीय बहस 

वैश्विक स्तरपर भारत की सांस्कृतिक पहचान में नारी को शक्ति,सृजन और मातृत्व के प्रतीक 
के रूप में प्रतिष्ठित किया गया है।माँ दुर्गा, काली और शक्ति के विविध स्वरूपों की आराधना 
इसका उदाहरण है,लेकिन इसी सांस्कृतिक धरातल पर एक विरोधाभास भी दिखाई देता है,एक 
ओर नारी को देवी मानने की परंपरा और दूसरी ओर परिवार, संपत्ति,निर्णय सामाजिक स्वतंत्रता 
तथा सार्वजनिक स्थानों में पुरुष- प्रधान सोच।यही बहस 29 सितंबर 2026 को फिर राष्ट्रीय 
विमर्श में आई।लोकसभा में विपक्ष के नेता नें पितृसत्ता पर प्रहार करते हुए महिलाओं की 
सुरक्षा को लेकर चल रहे छात्र आंदोलनों का समर्थन करते हुए कहा कि महिलाओं के विरुद्ध 
अपराध होने पर समाधान उनकी स्वतंत्रता और आवाजाही सीमित करना नहीं होना चाहिए।मैं 
एडवोकेट किशन सनमुखदास भावनानी गोंदिया महाराष्ट्र यह बताना चाहूंगा कि आधुनिक भारत 
ने संविधान,संसद,सरकार और न्यायपालिका के माध्यम से इस अंतर को कम करने के अनेक 
प्रकार क़े प्रयास किए हैं।संविधान का समानता का सिद्धांत, बेटियों को पैतृक संपत्ति में समान 
अधिकार देने वाला हिंदू उत्तराधिकार संशोधन अधिनियम 2005, घरेलू हिंसा से महिला संरक्षण 
अधिनियम 2005,दहेज प्रतिषेध अधिनियम 1961, कार्यस्थल पर महिलाओं के यौन उत्पीड़न 
से संरक्षण संबंधी 2013 का कानून और नारी शक्ति वंदन अधिनियम इसके प्रमुख उदाहरण हैं। 
2005 के संशोधन ने बेटी को पुत्र की तरह जन्म से सह दायिकी संपत्ति में समान अधिकार दिया।  
साथियों,भारत कीराजनीतिक व्यवस्था ने भी प्रतिनिधित्व बढ़ाने की दिशा में बड़ा संवैधानिक 
कदम उठाया है। नारी शक्ति वंदन अधिनियम अर्थात संविधान का 106 वां संशोधन 
अधिनियम 2023 लोकसभा,राज्य विधान सभाओं और दिल्ली विधान सभा में करीब एक-
तिहाई सीटें महिलाओं के लिए आरक्षित करने का प्रावधान करता है। हालांकि वास्तविक 
आरक्षण संबंधित जनगणना के प्रकाशन और उसके आधार पर होने वाले परिसीमन के 
बाद लागू होना है। सरकारी आंकड़ों के अनुसार पंचायती राज संस्थाओं में करीब 14.5 
लाख निर्वाचित महिला प्रतिनिधि हैं,कुल निर्वाचित प्रतिनिधियों का लगभग 46 प्रतिशत हैं।   
साथियों,सरकारी योजनाओं का दायरा भी व्यापक है।मिशन शक्ति के अंतर्गत संबल में वन स्टॉप 
सेंटर,महिला हेल्पलाइन,बेटी बचाओ-बेटी पढ़ाओ और नारी अदालत शामिल हैं,जबकि समर्थ्य 
महिला सशक्तिकरण से जुड़े कार्यक्रमों को समेटता है।प्रधानमंत्री मातृ वंदना योजना में पात्र 
गर्भवती एवं स्तनपान कराने वाली महिलाओं को पहले जीवित बच्चे के लिए 5,000 रुपये और 
दूसरी संतान लड़की होने पर 6,000 रुपये की सहायता का प्रावधान है। अगस्त 2026 तक देश 
में 991 कार्यरत वन स्टॉप सेंटरों के माध्यम से 15.20 लाख से अधिक महिलाओं को सहायता 
दिए जाने की जानकारी सरकार ने दी है। सुकन्या समृद्धि, बेटी बचाओ-बेटी पढ़ाओ, प्रधानमंत्री 
उज्ज्वला योजना तथा महिलाओं के नाम आवास आवंटन जैसी पहलें भी महिला-केंद्रित नीति का 
हिस्सा हैं।  साथियों, लेकिन कानून में समानता और सामाजिक व्यवहार में समानता एक ही चीज 
नहीं हैं। यहीं पितृसत्ता का प्रश्न सामने आता है। पैट्रियार्की शब्द की जड़ यूनानी अवधारणाओं 
पैटर अर्थात पिता और आर्के अर्थात शासन से जुड़ी मानी जाती है,अर्थात पिता या पुरुष- प्रधान 
सत्ता।आधुनिक सामाजिक अर्थ में पितृसत्ता उस संरचना को कहा जाता है जिसमें परिवार,संपत्ति 
आर्थिक संसाधनों और सामाजिक-सार्वजनिक निर्णयों पर पुरुषों का अनुपातहीन नियंत्रण स्थापित 
हो सकता है और महिलाओं की भूमिका अपेक्षाकृत गौण बनाई जाती है। 

वित्तीय सेवाओ ंएवं डिजिटल लेन-देन की दी जानकारी
वित्तीय साक्षरता सीआरपी को सक्षम एप पर दो दिवसीय प्रशिक्षण संपन्न

मध्यप्रदेश राज्य ग्रामीण आजीविका 
मिशन के अंतर्गत जिले के स्व-सहायता 
समूहों के सदस्यों को वित्तीय साक्षरता 
एवं सक्षम एप पर प्रविष्टि की जानकारी 
उपलब्ध कराने के उद्देश्य से वित्तीय 
साक्षरता सीआरपी के लिए दो दिवसीय 
प्रशिक्षण आयोजित किया गया। प्रशिक्षण 
में कुल 51 प्रतिभागियों ने सहभागिता 
की।       
प्रशिक्षण में जिला प्रबंधक सूक्ष्म वित्त  प्रवीण 
सोलंकी एवं सहायक विकासखंड प्रबंधक 
विकासखंड धार आरती चौहान द्वारा प्रतिभागियों 
को वित्तीय साक्षरता से संबंधित विभिन्न विषयों 
की जानकारी दी गई। प्रशिक्षित वित्तीय साक्षरता 
सीआरपी द्वारा ग्राम स्तर पर स्व-सहायता समूह 
के सदस्यों को वित्तीय सेवाओं एवं योजनाओं 
की जानकारी प्रदान की जाएगी। प्रशिक्षण के 
दौरान स्व-सहायता समूह के सदस्यों को 
नियमित बचत, बैंक खाते खुलवाने, विभिन्न 

प्रकार के बीमा, प्रधानमंत्री जीवन ज्योति बीमा 
योजना, प्रधानमंत्री सुरक्षा बीमा योजना, अटल 
पेंशन योजना, बैंक में एफडी कराने, बचत 
के नए तरीकों, डिजिटल लेन-देन तथा नगद 
रहित व्यवहार सहित विभिन्न वित्तीय विषयों 
की जानकारी दी गई। प्रशिक्षण को प्रभावी 
बनाने के लिए पीपीटी, कहानी, समूह चर्चा 
एवं खेल गतिविधियों का उपयोग किया गया।      
कार्यक्रम में श्री बलराम बैरागी, एलडीएम 
धार द्वारा बैंकिंग एवं कियोस्क के माध्यम से 
वित्तीय साक्षरता के महत्व पर जानकारी दी गई। 

इंडिया पोस्ट पेमेंट्स बैंक की ब्रांच मैनेजर सुश्री 
कृतिका अरोड़ा द्वारा बैंक की विभिन्न योजनाओं 
एवं सेवाओं के संबंध में विस्तार से जानकारी 
दी गई। उन्होंने डाकघर में खाता खोलने, 
एफडी कराने, बीमा सेवाओं, अन्य बैंकों से 
राशि के लेन-देन तथा कियोस्क प्रारंभ करने की 
प्रक्रिया एवं आवश्यकताओं के बारे में बताया।      
प्रशिक्षण में जिला परियोजना प्रबंधक श्री प्रमोद 
दुसाने, विकासखंड के एमएफ प्वाइंट पर्सन 
सहित स्व-सहायता समूहों के सदस्य उपस्थित 
रहे।      

नकु्कड़ नाटक किसा आयोजित

प्रधानमंत्री कॉलेज ऑफ एक्सीलेंस श्री 
नीलकंठेश्वर शासकीय स्नातकोत्तर 
महाविद्यालय में "सेवा संकल्प अभियान" 
के अंतर्गत जनकल्याणकारी योजनाओं 
एवं भारतीय ज्ञान परंपरा पर आधारित दो 
नुक्कड़ नाटकों का आयोजन किया गया। 
प्राचार्य डॉ. एस.पी. सिंह ने बताया कि इंदिरा 
चौक, पुराना बस स्टेशन व नगर निगम चौराहा 
पर विद्यार्थियों ने नुक्कड़ नाटक के माध्यम से 
आयुष्मान भारत, प्रधानमंत्री किसान सम्मान 
निधि, प्रधानमंत्री आवास योजना, लखपति 
दीदी, स्वयं सहायता समूह एवं जल जीवन 

मिशन सहित विभिन्न जनकल्याणकारी 
योजनाओं की जानकारी दी तथा पात्र 
हितग्राहियों को योजनाओं का लाभ लेने के लिए 
प्रेरित किया। भारतीय ज्ञान परंपरा पर आधारित 
प्रस्तुति में विद्यार्थियों ने भारतीय संस्कृति, 
ज्ञान एवं जीवन-मूल्यों की समृद्ध विरासत 
को प्रभावी संवाद एवं अभिनय के माध्यम 
से प्रस्तुत किया। इस अवसर पर प्राचार्य डॉ. 
एस.पी. सिंह ने कहा कि नुक्कड़ नाटक साहित्य 
एवं लोक अभिव्यक्ति का सशक्त माध्यम है। 
सरल संवाद और अभिनय के जरिए इसके 
माध्यम से सामाजिक चेतना का संदेश जन-
जन तक प्रभावी ढंग से पहुंचाया जा सकता 
है। उन्होंने कहा कि जनकल्याणकारी योजनाओं 
की जानकारी पात्र हितग्राहियों तक पहुंचाना।       

स्वतंत्र लोकतंत्र । संवाददाता 
धार

कलेक्टर मीना ने जनसुनवाई में सुनी आमजनो ंकी समस्याएं
 इस जनसुनवाई में कुल 101 आवेदन प्राप्त हुए

कलेक्टर राजीव रंजन मीना ने मंगलवार 
को आयोजित जनसुनवाई में जिले के 
विभिन्न क्षेत्रों से आए नागरिकों की 
समस्याओं एवं मांगों को गंभीरतापूर्वक 
सुनी और संबंधित विभागों के 
अधिकारियों को प्राप्त आवेदनों का 
प्राथमिकता के आधार पर समय-सीमा 
में निराकरण सुनिश्चित करने के निर्देश 
दिए। इस जनसुनवाई में कुल 101 
आवेदन प्राप्त हुए।     
कलेक्टर ने अधिकारियों को निर्देशित किया 
कि जनसुनवाई का उद्देश्य आम नागरिकों 
की समस्याओं का त्वरित समाधान करना है 
तथा प्रत्येक आवेदन पर नियमानुसार प्रभावी 

कार्यवाही सुनिश्चित करें। उन्होंने अधिकारियों 
को यह भी निर्देश दिए है कि जिन प्रकरणों 
में तत्काल कार्यवाही संभव है, उनमें त्वरित 
निराकरण किया जाए। साथ ही ऐसे प्रकरण 
जिनमें अन्य विभागों से समन्वय की 
आवश्यकता हो, उनमें संबंधित विभागों से 
समन्वय कर आवेदकों को राहत प्रदान की 
जाए। कलेक्टर ने लंबित आवेदनों की नियमित 
समीक्षा करने तथा निराकरण की स्थिति से 
वरिष्ठ अधिकारियों को अवगत कराने के 
निर्देश भी दिए। इस साप्ताहिक जनसुनवाई 
में मुख्य रूप से उमरबन विकासखण्ड की 
ग्राम पंचायत दाभड़ के ग्रामवासियों द्वारा ग्राम 
पंचायत के सब इंजिनियर, सरपंच, सचिव, 
एवं रोजगार सहायक की मिली भगत से अवैध 
निर्माण कार्यो के नाम पर अनियमित राशि का 

आहरण करने,  प्रधानमंत्री आवास योजना का लाभ दिलाने, संबल योजना का लाभ दिलवाने, पट्टा प्रदाय करने, शासकीय भूमि पर अवैध कब्जा 
करने, भूमि का सीमांकन करने, भू-अर्जन अधिग्रहित भूमि का मुआवजा राशि दिलवाने संबंिधत आवेदन आए।               

स्वतंत्र लोकतंत्र । संवाददाता 
धार

कलेक्टर मीना ने सभी विभागीय अधिकारियों 
को निर्देशित किया कि वे प्राप्त समस्त 
आवेदनों का एक निश्चित समय-सीमा के 
भीतर पूरी गुणवत्ता के साथ निराकरण करना 
सुनिश्चित करे, ताकि किसी भी आवेदक को 
अपनी बुनियादी समस्याओं के लिए बार-बार 
कार्यालयों के चक्कर न लगाने पड़ें। कलेक्टर 
मीना ने अधिकारियों को निर्देशित किया कि 
जनहित से जुड़े मामलों का संवेदनशीलता के 
साथ निराकरण किया जाए तथा पात्र हितग्राहियों 
को शासन की विभिन्न जनकल्याणकारी 
योजनाओं का लाभ समय पर उपलब्ध कराया 
जाए। जनसुनवाई का उद्देश्य आम नागरिकों 
की समस्याओं का त्वरित समाधान करना है।

स्वतंत्र लोकतंत्र । संवाददाता 
खंडवा



खरगोन, बुधवार 30 सितंबर 2026 05 उज्जैन लोकतंत्र
प्रकृति के संग पीएम कॉलेज, विद्यार्थियो ंने किया पौधारोपण 

‘सेवा संकल्प अभियान 2026’ के तहत पर्यावरण संरक्षण का दिया संदेश 

पीएम कॉलेज ऑफ एक्सीलेंस, शासकीय 
स्नातकोत्तर महाविद्यालय, खरगोन में 
‘सेवा संकल्प अभियान 2026’ के अंतर्गत 
पर्यावरण संरक्षण एवं वृक्षों के महत्व 
को लेकर व्यापक पौधारोपण कार्यक्रम 
आयोजित किया गया। कार्यक्रम का 
उद्देश्य विद्यार्थियों में पर्यावरण संरक्षण 
के प्रति जागरूकता एवं जिम्मेदारी की 
भावना विकसित करना रहा।
कार्यक्रम महाविद्यालय के प्राचार्य डॉ. जी.एस. 
चौहान के निर्देशन में आयोजित हुआ। 
इस अवसर पर प्रशासनिक अधिकारी डॉ. 
डी.एस. बामनिया, प्राणीशास्त्र विभागाध्यक्ष 
डॉ. संध्या बटवे, वनस्पतिशास्त्र विभागाध्यक्ष 
डॉ. सी.एल. निंगवाल, डॉ. जी.आर. मसार, 

डॉ. मनोज पाटीदार, डॉ. जियालाल अकोले 
एवं प्रकाश चौधरी सहित महाविद्यालय का 
शैक्षणिक एवं अशैक्षणिक स्टाफ उपस्थित 

रहा। पौधारोपण कार्यक्रम में छात्र-छात्राओं 
ने उत्साहपूर्वक सहभागिता की। पौधरोपण के 
साथ पर्यावरण संरक्षण का संदेश दिया।    

स्वतंत्र लोकतंत्र । संवाददाता 
खरगोन

जिला स्वास्थ्य समिति की बैठक संपन्न, कलेक्टर 
ने स्वास्थ्य सूचकाकंो ंमें सुधार के दिए निर्देश

समस्त गर्भवती महिलाओ ंएवं बच्चों  का समय पर हाई रिस्क चिन्हांकन     

जिला स्वास्थ्य समिति की बैठक कलेक्टर 
हिमांशु चंद्रा की अध्यक्षता में आयोजित 
हुई। बैठक में मातृ एवं शिशु स्वास्थ्य, 
टीकाकरण, राष्ट्रीय बाल स्वास्थ्य 
कार्यक्रम, क्षय एवं मलेरिया नियंत्रण, 
एड्स नियंत्रण, जननी सुरक्षा योजना, 
प्रसूति सहायता योजना, आयुष्मान भारत, 
परिवार कल्याण सहित विभिन्न स्वास्थ्य 
कार्यक्रमों की विस्तृत समीक्षा की गई।
मातृ स्वास्थ्य कार्यक्रम की समीक्षा करते हुए 
कलेक्टर श्री चंद्रा ने अधिकारियों को निर्देशित 
किया कि प्रत्येक गर्भवती महिला का समय पर 
पंजीयन, हाई रिस्क गर्भावस्था का चिन्हांकन 
तथा उसका उचित प्रबंधन सुनिश्चित किया 
जाए। उन्होंने सेक्टर मेडिकल ऑफिसरों को 
एएनसी पंजीयन एवं हाई रिस्क महिलाओं के 
चिन्हांकन और प्रबंधन की नियमित समीक्षा 
करने तथा अनमोल एवं यू-विन पोर्टल का स्वयं 
संचालन करने के निर्देश दिए। प्रत्येक गर्भवती 
महिला का प्रथम त्रैमास में पंजीयन कर उसका 
समग्र आईडी बनवाते हुए अनमोल पोर्टल पर 
पंजीयन सुनिश्चित करें। गर्भवती महिलाओं की 
प्रसव पूर्व कम से कम चार स्वास्थ्य जांच 

स्वास्थ्य संस्थाओं में कराना सुनिश्चित करें। 
सभी उच्च जोखिम वाली गर्भवती महिलाओं 
का संभावित प्रसव तिथि से 15 दिन पूर्व 
प्रतिदिन ट्रैकिंग शुरू करें और उनका प्रसव 
उच्च स्तरीय स्वास्थ्य संस्था में ही हो, यह 
सुनिश्चित करें। पांच वर्ष तक के सभी बच्चों 
को आयु अनुसा सभी आवश्यक टीके लगना 
सुनिश्चित करें। टीकाकरण में प्रतिरोधी परिवार 
वाले क्षेत्रों में महिला एवं बाल विकास विभाग, 
जिला प्रशासन एवं जनप्रतिनिधियों का सहयोग 
लेकर शत-प्रतिशत टीकाकरण सुनिश्चित करें। 
कम उम्र में गर्भधारण करने वाली महिलाओं 
को विशेष देखभाल एवं आवश्यक परामर्श 
उपलब्ध कराने के लिए महिला एवं बाल 
विकास विभाग तथा स्वास्थ्य विभाग समन्वय 

से कार्य करें। सिंगोली एवं मनासा के एनबीएसयू 
का जिला टीकाकरण अधिकारी नियमित भ्रमण 
कर सेवाओं की गुणवत्ता सुनिश्चित करें तथा 
अनावश्यक रेफरल पर रोक लगाएं। राष्ट्रीय 
बाल स्वास्थ्य कार्यक्रम के अंतर्गत आगामी 
माह में सघन सर्वे कर जन्मजात विकृतियों 
वाले बच्चों का चिन्हांकन सुनिश्चित करें। मातृ 
मृत्यु, बाल एवं शिशु मृत्यु, एचबीएनसी, क्षय 
नियंत्रण, मलेरिया नियंत्रण, एड्स नियंत्रण, 
जननी सुरक्षा योजना, प्रसूति सहायता योजना 
के भुगतान, आयुष्मान भारत कार्ड निर्माण 
तथा परिवार कल्याण कार्यक्रम की प्रगति में 
आवश्यक सुधार सुनिश्चित करें। 6 अक्टूबर 
को आयोजित होने वाले राष्ट्रीय कृमि मुक्ति 
दिवस के आयोजन की समीक्षा की गई।

स्वतंत्र लोकतंत्र । संवाददाता 
नीमच

विश्व हृदय दिवस पर जिला चिकित्सालय 
में जागरूकता गतिविधि आयोजित

उपचार व देखभाल के प्रति किया जागरूक

विश्व हृदय दिवस के अवसर पर 
मंगलवार को मेडिकल कॉलेज सह जिला 
चिकित्सालय खण्डवा में हृदय रोगों की 
रोकथाम एवं स्वस्थ जीवनशैली के प्रति 
जागरूकता के लिए गतिविधि आयोजित 
की गई। सिविल सर्जन डॉ. अनिरुद्ध 
कौशल ने बताया कि विश्व हृदय दिवस 
का उद्देश्य लोगों को हृदय के स्वास्थ्य के 
प्रति जागरूक करना है। 
इस वर्ष की थीम “डोंट मिस अ बीट” है, 
जिसका उद्देश्य हर धड़कन को महत्व देते 
हुए हृदय रोगों की रोकथाम और समय पर 
उपचार एवं देखभाल के प्रति जागरूक करना 
है। उन्होंने कहा कि सभी को अपने हृदय की 

अच्छी देखभाल करनी चाहिए तथा किसी भी 
प्रकार की स्वास्थ्य संबंधी तकलीफ होने पर 
तत्काल चिकित्सकीय परामर्श लेना चाहिए। 
हृदय को स्वस्थ रखने के लिए संतुलित 
आहार, नियमित व्यायाम, धूम्रपान से परहेज, 
उच्च रक्तचाप एवं मधुमेह पर नियंत्रण, तनाव 
प्रबंधन तथा नियमित स्वास्थ्य जांच आवश्यक 
है। मेडिकल कॉलेज के अधीक्षक डॉ. रंजीत 
बड़ोले एवं मेडिसिन विभाग के सह प्राध्यापक 
डॉ. पंकज जैन ने नियमित स्वास्थ्य जांच 
कराने की सलाह दी। उन्होंने उच्च रक्तचाप 
एवं मधुमेह से होने वाले खतरों, जैसे हृदय 
रोग, स्ट्रोक एवं किडनी फेल्योर आदि के संबंध 
में जानकारी दी। स्वस्थ जीवनशैली अपनाने, 
पर्याप्त नींद लेने तथा नियमित व्यायाम करने 
पर जोर दिया। उच्च रक्तचाप से बचाव के लिए 
नियमित जांच की बात कहीं।                         

कलेक्ट्रेट कार्यालय में साप्ताहिक जनसुनवाई 
का किया गया आयोजन, जानकारी ली

अधिकारियो ंसे कहा, प्रकरणो ंका करें जल्द निराकरण

प्रति मंगलवार आयोजित होने वाली 
जनसुनवाई का आयोजन कलेक्ट्रेट के 
जनसुनवाई कक्ष में अपर कलेक्टर सोहन 
कनास की अध्यक्षता में किया गया। 
जनसुनवाई में जिले के विभिन्न क्षेत्रों से 
आए आवेदकों की समस्याएं सुनी गई 
तथा उनके निराकरण के लिए संबंधित 
विभागों को आवश्यक निर्देश दिए गए।
इस जनसुनवाई के दौरान आवेदक ग्राम रोड़धा, 
तहसील आलीराजपुर निवासी इडलसिंह पिता 
स्व. केमता चौहान ने विगत पांच माह से दिव्यांग 
पेंशन नहीं मिलने के संबंध में आवेदन प्रस्तुत 
किया। उन्होंने बताया कि मैं जन्म से दिव्यांग 
हुं तथा पूर्व में मुझे दिव्यांग पेंशन योजना का 
लाभ मिल रहा था, लेकिन पिछले पांच माह 
से पेंशन मिलना बंद हो गई है। जिससे मुझे 
कई आर्थिक परेशानियों का सामना करना पड़ 
रहा हैं मेरे द्वारा सभी आवश्यक दस्तावेज भी 
प्रस्तुत करने के बाद भी आज दिनांक तक 
मुझे दिव्यांग पेशन राशि प्राप्त नहीं हुई है मुझे 

शासन योजनानुसार दिव्यांग पेंशन योजना का 
लाभ दिलवाया जाए। एक अन्य आवेदक ग्राम 
बड़ी खट्टाली, तहसील जोबट के ग्रामवासियों 
ने शासकीय उचित मूल्य दुकान से पिछले दो 
माह एवं सितंबर माह का राशन वितरित नहीं 
किए जाने तथा आंगनवाड़ी केंद्र एवं स्कूल में 
संचालित समूह को पिछले तीन माह से राशन 
नहीं मिलने के संबंध में आवेदन दिया । उन्‍होनें 
बताया कि शासकीय उचित मूल्य दुकान के 
विक्रेता द्वारा पिछले दो माह से खाद्यान्न का 
वितरण नहीं किया गया। राशन नहीं मिलने 

से हम गरीब पात्र परिवारों को खाद्यान्न की 
समस्या का सामना करना पड़ रहा है है।साथ 
ही हमारे गांव में स्थित आंगनवाड़ी केंद्र एवं 
स्कूल में संचालित समूह को भी पिछले तीन 
माह से राशन उपलब्ध नहीं कराया गया है। 
हमें पात्रतानुसार राशन उपलब्ध करवाया जाए 
एवं आंगनवाड़ी केंद्र एवं स्कूल में भी राशन 
उपलब्ध करवाया जाए जिससे इनका नियमित 
संचालन हो सके। उक्त आवेदनों को अपर 
कलेक्टर कनास ने संबंधित विभागों को जांच 
कर निराकरण करने के निर्देश दिए।

स्वतंत्र लोकतंत्र । संवाददाता 
आलीराजपुर

कलेक्टर गुप्ता ने जनसुनवाई में नागरिको ं
की समस्याएं सुनी,ं आवश्यक निर्देश दिए

कलेक्टर ऋषव गुप्ता ने मंगलवार 
को कलेक्ट्रेट सभाकक्ष में आयोजित 
जनसुनवाई कार्यक्रम में आए नागरिकों 
की समस्याएं सुनीं, निराकरण के लिए 
सम्बंधित अधिकारियों को निर्देश दिए। 
जनसुनवाई में आवेदक पवन वर्मा निवासी 
भोला महाराज गली बाम्बे बाजार खंडवा ने 
आवेदन देकर बताया कि खंडवा विकास 
योजना 2041 मार्ग क्रमांक 15 जवाहरगंज 
मार्ग, तीन पुलिया से बड़ा बम चौक तक के 
पंडित रामनारायण उपाध्याय वार्ड क्रमांक 43 
खंडवा के चौड़ीकरण के संबंध में आपत्ति 
स्थल निरीक्षण संयुक्त सीमांकन एवं व्यक्तिगत 

सुनवाई लिए आवेदन किया, जिस पर कलेक्टर 
ने जांच करने के निर्देश खंडवा सिटी मजिस्ट्रेट 
बजरंग बहादुर को दिए। आवेदक नवलसिंह, 
कोमल, दिनेश, इमरत पिता रामाधार सभी 
निवासी ग्राम शिवरिया द्वारा आबादी पट्टे स्थल 
की जांच करने एवं कब्जा स्वत्वाधिकार पुनः 
प्राप्त करने के लिए आवेदन किया, जिस पर 
कलेक्टर ने एसडीएम पुनासा को जांच कर 
समस्या का समाधान करने के निर्देश दिए। 
जनसुनवाई में सत्तापुर ग्राम के ग्राम वासियों 
द्वारा आवेदन देकर बताया कि गांव में काफी 
समय से कच्ची शराब बनाई एवं बेची जा 
रही है, जिससे कि ग्रामवासी के स्वास्थ्य व 
उनके परिवार पर काफी असर पड़ रहा है, 
आवेदक के आवेदन पर कलेक्टर ने आबकारी 
अधिकारी को जांच करने को कहा।       

स्वतंत्र लोकतंत्र । संवाददाता 
खंडवा

स्वतंत्र लोकतंत्र । संवददाता 
खंडवा

2 से 8 अक्टूबर तक होगंी विभिन्न गतिविधियां
नशामुक्त भारत अभियान के अंतर्गत जिले में 2 से 8 अक्टूबर तक विभिन्न जागरूकता गतिविधियों 
का आयोजन किया जाएगा। अभियान के तहत 2 अक्टूबर को नशामुक्ति जागरूकता रैली, नुक्कड़ 
नाटक, नशामुक्ति संदेश आधारित पोस्टर एवं फोटो प्रदर्शनी, ग्राम सभाओं में नशा न करने की 
शपथ तथा मानव श्रृंखला का आयोजन किया जाएगा। 3 अक्टूबर को सेवा सेतु अभियान के 
अंतर्गत विकासखंड स्तर पर शिविर आयोजित कर नशा न करने का सामूहिक संकल्प दिलाया 
जाएगा। माध्यमिक एवं हायर सेकेंडरी विद्यालयों में नशामुक्ति आधारित भाषण प्रतियोगिताएं 
आयोजित होंगी। साथ ही स्वास्थ्य विभाग द्वारा नशा पीड़ितों के लिए विशेष स्वास्थ्य परीक्षण एवं 
उपचार की कार्यवाही की जाएगी। 3 एवं 4 अक्टूबर को नगरीय क्षेत्रों के मुख्यालयों पर शिविरों 
का आयोजन होगा। 4 एवं 5 अक्टूबर को ग्राम एवं नगरीय स्तर पर व्हाट्सएप समूहों के माध्यम 
से नशामुक्ति संदेश एवं लघु फिल्मों का प्रसार तथा e-Pledge के माध्यम से नशा न करने की 
शपथ दिलाई जाएगी।  5 एवं 6 अक्टूबर को महिला स्व-सहायता समूहों, गायत्री परिवार एवं 
प्रजापिता ब्रह्माकुमारी संस्था के माध्यम से नशामुक्ति संदेश का प्रचार-प्रसार किया जाएगा। 6 एवं 
7 अक्टूबर को स्कूल-कॉलेजों में नशामुक्ति मित्रों एवं मास्टर वॉलेंटियर के माध्यम से ऑनलाइन 
नशामुक्ति शपथ दिलाई जाएगी। अभियान के समापन अवसर पर 7 एवं 8 अक्टूबर को जिला 
स्तरीय कार्यक्रम आयोजित किया जाएगा। इसमें नशामुक्ति आधारित सांस्कृतिक कार्यक्रम, नुक्कड़ 
नाटक, नृत्य-संगीत, हस्ताक्षर अभियान गतिविधियां होगी।



खरगोन, बुधवार 30 सितंबर 2026 06 खंडवा आसपास
 रोगियो ंकी संख्या में असामान्य वदृ्धि, संभावित समूह एवं प्रकोप की प्रारंभिक पहचान की जानकारी दी

मुख्य चिकित्सा एवं स्वास्थ्य अधिकारी 
डॉ. अशोक कुमार पटेल ने बताया कि 
जिले में संक्रामक रोगों की समय पर 
पहचान, निगरानी एवं प्रभावी नियंत्रण 
तथा रोगों से संबंधित सूचनाओं के 
त्वरित संप्रेषण को सुदृढ़ करने के उद्देश्य 
से एकीकृत रोग निगरानी कार्यक्रम 
(आईडीएसपी) के अंतर्गत विकासखंड 
घट्टिया एवं ताजपुर के सामुदायिक 
स्वास्थ्य अधिकारियों (सीएचओ) का 
प्रशिक्षण नर्सिंग महाविद्यालय, उज्जैन में 
आयोजित किया गया।
प्रशिक्षण में सीएचओ को आईडीएसपी के 
अंतर्गत रोग निगरानी व्यवस्था, संदिग्ध एवं 

संभावित मामलों की पहचान, एस-फॉर्म का 
सही एवं समयबद्ध संधारण, रिपोर्टिंग प्रक्रिया 
तथा आईडीएसपी-आईएचआईपी पोर्टल पर 
आवश्यक जानकारी के संधारण एवं रिपोर्टिंग के 
संबंध में विस्तृत प्रशिक्षण दिया गया।प्रशिक्षण 
के दौरान विशेष रूप से एस-फॉर्म में दर्ज 
की जाने वाली आवश्यक जानकारी, लक्षण 
आधारित रोग निगरानी, रोगियों की संख्या में 
असामान्य वृद्धि, संभावित समूह एवं प्रकोप 
की प्रारंभिक पहचान तथा ऐसी परिस्थितियों 
में तत्काल सूचना दिए जाने के संबंध में 
जानकारी प्रदान की गई। सीएचओ को समुदाय 
स्तर पर रोग निगरानी में उनकी भूमिका एवं 
समयबद्ध सूचना के महत्व से अवगत कराया 
गया।प्रशिक्षण में घटना-आधारित निगरानी के 
अंतर्गत समुदाय एवं क्षेत्र से प्राप्त महत्वपूर्ण 

स्वास्थ्य संबंधी सूचनाओं की पहचान एवं रिपोर्टिंग पर भी चर्चा की गई। प्रतिभागियों को बताया गया कि संभावित प्रकोप की प्रारंभिक सूचना समय 
पर प्राप्त होने से स्वास्थ्य विभाग द्वारा आवश्यक जांच एवं नियंत्रणात्मक कार्रवाई शीघ्र प्रारंभ की जा सकती है। 

स्वतंत्र लोकतंत्र । संवाददाता 
उज्जैन

विभिन्न प्रश्न किए
प्रशिक्षण मुख्य चिकित्सा एवं स्वास्थ्य 
अधिकारी डॉ. अशोक कुमार पटेल एवं जिला 
स्वास्थ्य एवं महामारी रोग नियंत्रण अधिकारी 
डॉ. सुनीता परमार के मार्गदर्शन में आयोजित। 
डॉ. आदित्य माथुर, महामारी विशेषज्ञ, मनीष 
सिंह, परामर्शदाता, जेएचपीआईईजीओ तथा 
अभय गौड़, आंकड़ा प्रबंधक, आईडीएसपी 
उपस्थित रहे एवं प्रतिभागियों को प्रशिक्षण 
से संबंधित आवश्यक तकनीकी जानकारी 
प्रदान प्रशिक्षण के दौरान प्रतिभागियों द्वारा 
आईडीएसपी, एस-फॉर्म एवं रोग निगरानी से 
संबंधित विभिन्न विषयों पर प्रश्न किए की।      

मातृ एवं शिशु मतृ्यु दर में कमी लाने डिलवरी 
संस्थाओ ंके स्टाफ को दिया प्रशिक्षण

 मेडिकल ऑफिसर एवं नर्सिंग स्टाफ को आवश्यक चिकित्सकीय जानकारी दी
 

मुख्य चिकित्सा एवं स्वास्थ्य अधिकारी 
डॉ. अशोक कुमार पटेल ने बताया 
कि कलेक्टर रौशन कुमार सिंह एवं 
जिला पंचायत सीईओ श्रेयास कुमट के 
मार्गदर्शन एवं निर्देशन में जिले में मातृ एवं 
शिशु मृत्यु दर में कमी लाने तथा सुरक्षित 
मातृत्व एवं नवजात स्वास्थ्य सेवाओं को 
और अधिक सुदृढ़ करने के उद्देश्य से 
प्रोजेक्ट संवर्धन के प्रभावी क्रियान्वयन 
हेतु विभिन्न गतिविधियां संचालित की जा 
रही हैं।
इसी क्रम में जिले की समस्त डिलेवरी संस्थाओं 
में पदस्थ मेडिकल ऑफिसर एवं नर्सिंग स्टाफ 
के लिए एक दिवसीय प्रशिक्षण का आयोजन 
स्थानीय कार्यालय, उज्जैन में किया गया। 
प्रशिक्षण का मुख्य उद्देश्य प्रसव के दौरान एवं 
प्रसव उपरांत माताओं तथा नवजात शिशुओं को 
गुणवत्तापूर्ण एवं निर्धारित प्रोटोकॉल के अनुसार 
स्वास्थ्य सेवाएं उपलब्ध कराना था।प्रशिक्षण 
में स्त्री रोग विशेषज्ञ डॉ. सुनीता शर्मा एवं डॉ. 
अनीता मिलवार तथा जिला चिकित्सालय, 
उज्जैन के शिशु रोग विशेषज्ञ द्वारा मेडिकल 
ऑफिसर एवं नर्सिंग स्टाफ को आवश्यक 
चिकित्सकीय जानकारी एवं व्यवहारिक 
प्रशिक्षण प्रदान किया गया। प्रशिक्षण के दौरान 
प्रसव पूर्व एवं प्रसव के समय जोखिम की 
पहचान, हाई रिस्क प्रेग्नेंसी का प्रबंधन, प्रसव 
संबंधी जटिलताओं की समय पर पहचान 
एवं आवश्यकतानुसार रेफरल, प्रसव उपरांत 

देखभाल तथा नवजात शिशु की प्रारंभिक 
देखभाल सहित विभिन्न महत्वपूर्ण विषयों पर 
प्रशिक्षण दिया गया। सीएमएचओ डॉ. अशोक 
कुमार पटेल ने बताया कि डिलेवरी संस्थाओं 
में कार्यरत स्टाफ की दक्षता बढ़ाने, स्वास्थ्य 
सेवाओं की गुणवत्ता में सुधार करने तथा मातृ 
एवं शिशु स्वास्थ्य सेवाओं को और अधिक 
प्रभावी बनाने पर विशेष जोर दिया जा रहा है। 
प्रशिक्षण प्राप्त मेडिकल ऑफिसर एवं नर्सिंग 
स्टाफ द्वारा अपने-अपने संस्थानों में प्रशिक्षण 
के दौरान प्राप्त जानकारी एवं कौशल का 
निर्धारित प्रोटोकॉल के अनुसार उपयोग किया 
जाएगा। मातृ एवं शिशु मृत्यु दर में कमी लाने 
के लिए उच्च जोखिम वाली गर्भवती महिलाओं 
की समय पर पहचान एवं पंजीयन, नियमित 
प्रसवपूर्व जांच, हाई रिस्क गर्भावस्था का 
चिन्हांकन, सुरक्षित संस्थागत प्रसव तथा प्रसव 
के बाद मां एवं नवजात की समुचित देखभाल 
अत्यंत महत्वपूर्ण है। जिले में इन सेवाओं 

को प्रभावी बनाने के लिए निरंतर प्रशिक्षण, 
पर्यवेक्षण एवं मॉनिटरिंग की जा रही है।

स्वतंत्र लोकतंत्र । संवाददाता 
उज्जैन

सिगंल खबरें...
पेज एक का शेष

मंसौर पुलिस का बड़ा प्रहार
पुलिस ने आरोपी से 22 एंड्रॉइड स्मार्टफोन, 30 (अलग-अलग व्यक्तियों के नाम पर पंजीकृत), 
05 एटीएम कार्ड, विभिन्न बैंक खातों में जमा ₹8,00,000/- से अधिक की राशि लिक्विड फ्रिज 
कराई गई (जिसे कानूनी प्रक्रिया के तहत पीड़िता को सौंपा जाएगा)। इस कार्रवाई में उ.नि. कपिल 
सौराष्ट्र (थाना प्रभारी शामगढ़), उ.नि. शैलेंद्र सिंह कनेश (थाना कोतवाली), उ.नि. ओ.पी. 
राठौर (थाना शामगढ़), उ.नि. सत्येंद्र सैनी (प्रभारी साइबर सेल), प्र.आर. आशिष बैरागी, प्र.
आर. मुजफ्फर, आर. मनिष बघेल, आर. हरिओम मालवीय (साइबर सेल), प्र.आर. अर्जुन 
सिंह राठौर (थाना नाहरगढ़), आर. हीरालाल यादव, आर. इरफान खान, आर. धर्मेश बैरागी, 
आर. विशाल सिंह, आर. प्रेम सिंह रावत एवं महिला आर. रेखा भाटी (थाना शामगढ़) का 
सहयोग रहा। तो वहीं मंदसौर पुलिस ने जिले एवं प्रदेश की जनता से अपील करती है कि किसी 
भी अनजान व्यक्ति द्वारा भेजे गए अनजान/अविश्वसनीय लिंक पर क्लिक न करें। ऑनलाइन 
ट्रेडिंग या मैट्रिमोनियल साइट पर अनजान लोगों के लुभावने प्रस्तावों और फर्जी वादों के झांसे में 
न आएं। अपने गोपनीय दस्तावेज या निजी जानकारी जैसे— PIN, OTP, Password आदि 
किसी के साथ साझा न करें।  साइबर फ्रॉड का शिकार होने पर तत्काल NCRP हेल्पलाइन नंबर 
1930 पर कॉल करें या cybercrime.gov.in पर अपनी शिकायत दर्ज कराएं।

जनजागरूकता स्टॉल लगाए गए
स्वतंत्र लोकतंत्र। उज्जैन। सेवा संकल्प अभियान के अंतर्गत स्वास्थ्य विभाग द्वारा स्वास्थ्य 
संबंधी विभिन्न योजनाओं, कार्यक्रमों एवं जनकल्याणकारी गतिविधियों की जानकारी आमजन 
तक पहुंचाने तथा व्यापक जनजागरूकता के उद्देश्य से 29 सितम्बर को नर्सिंग महाविद्यालय, 
उज्जैन में सूचना एवं प्रचार-प्रसार पर आधारित विभिन्न प्रकार के प्रदर्शनात्मक स्टॉल लगाए 
गए।स्टॉलों के माध्यम से स्वास्थ्य विभाग द्वारा संचालित विभिन्न स्वास्थ्य योजनाओं एवं 
कार्यक्रमों, बीमारियों से बचाव, स्वस्थ जीवनशैली, पोषण, गैर-संचारी रोगों की रोकथाम, 
जनजागरूकता एवं उपलब्ध स्वास्थ्य सेवाओं से संबंधित महत्वपूर्ण जानकारियां आकर्षक एवं 
सरल माध्यम से प्रदर्शित की गईं। नर्सिंग छात्राओं द्वारा स्टॉलों के माध्यम से स्वास्थ्य संदेशों को 
आमजन तक पहुंचाने के लिए उत्साहपूर्वक सहभागिता की गई।मुख्य चिकित्सा एवं स्वास्थ्य 
अधिकारी डॉ. अशोक कुमार पटेल, जिला उज्जैन द्वारा सभी स्टॉलों का अवलोकन किया गया। 
उन्होंने स्टॉलों में प्रदर्शित जानकारी, रचनात्मक प्रस्तुति एवं जनजागरूकता के प्रयासों की सराहना 
करते हुए कहा कि स्वास्थ्य योजनाओं एवं सेवाओं की जानकारी जन-जन तक पहुंचाना स्वास्थ्य 
विभाग की महत्वपूर्ण जिम्मेदारी है। इस प्रकार की प्रदर्शनात्मक गतिविधियों से विद्यार्थियों एवं 
आमजन को स्वास्थ्य संबंधी महत्वपूर्ण जानकारी सरल एवं प्रभावी तरीके से प्राप्त होती है। 
सीएमएचओ डॉ. पटेल ने कहा कि सेवा संकल्प अभियान के माध्यम से जिले में स्वास्थ्य 
सेवाओं एवं जनकल्याणकारी योजनाओं की जानकारी अधिक से अधिक लोगों तक पहुंचाने के 
साथ-साथ लोगों को स्वस्थ जीवनशैली अपनाने, बीमारियों की समय पर पहचान एवं उपचार 
के प्रति जागरूक किया जा रहा है।

विद्यार्थियो ंने दिया नशामुक्ति, पोषण और शिक्षा का संदेश
सेवा संकल्प अभियान के तहत हुआ आयोजन

  

सेवा संकल्प अभियान के अंतर्गत 
जिले के महाविद्यालयों में विद्यार्थियों 
की सहभागिता से विभिन्न रचनात्मक, 
जनजागरूकता एवं सेवा गतिविधियों 
का आयोजन किया जा रहा है। इन 
गतिविधियों के माध्यम से विद्यार्थियों 
को सेवा, जनभागीदारी और सामाजिक 
सरोकारों से जोड़ने के साथ आमजन में 
भी जागरूकता का संदेश दिया जा रहा है।
स्वामी विवेकानंद शासकीय स्नातकोत्तर 
महाविद्यालय, नीमच में ड्राइंग प्रतियोगिता 
आयोजित की गई, जिसमें 27 विद्यार्थियों ने 
उत्साहपूर्वक सहभागिता की। इसी क्रम में 
28 सितंबर को महाविद्यालय के विद्यार्थियों 
द्वारा प्राइवेट बस स्टैंड एवं रेलवे स्टेशन 
पर नशामुक्ति जागरूकता विषय पर नुक्कड़ 
नाटक प्रस्तुत किया गया। विद्यार्थियों ने नशे 
के दुष्परिणामों को प्रभावी ढंग से प्रस्तुत करते 
हुए आमजन को नशे से दूर रहने तथा स्वस्थ 

एवं नशामुक्त समाज के निर्माण का संदेश 
दिया। इसी प्रकार शासकीय महात्मा गांधी 
महाविद्यालय, जावद में सेवा संकल्प अभियान 
के अंतर्गत आंगन मिलन सेवा कार्यक्रम 
आयोजित किया गया। प्राचार्य डॉ. आर.सी. 
मेघवाल के मार्गदर्शन में कार्यक्रम अधिकारी 
रवि राठौर द्वारा आयोजित कार्यक्रम में स्थानीय 
आंगनवाड़ी केंद्र के बालक-बालिकाओं को 
पोषण एवं खेल सामग्री वितरित की गई। 

सामग्री पाकर बच्चों में उत्साह और खुशी का 
माहौल रहा। महाविद्यालय स्टाफ द्वारा बच्चों को 
पोषण, शिक्षा एवं नियमित अध्ययन के महत्व 
के संबंध में जानकारी दी गई। सेवा संकल्प 
अभियान के अंतर्गत आयोजित इन गतिविधियों 
के माध्यम से विद्यार्थियों एवं महाविद्यालयीन 
स्टाफ ने सेवा, जनभागीदारी, नशामुक्ति, 
पोषण एवं शिक्षा के प्रति जागरूकता का संदेश 
दिया।

कलेक्टर ने सुनी 71 आवेदको ंकी समस्याएं

  

कलेक्ट्रेट सभाकक्ष में मंगलवार को 
आयोजित जनसुनवाई में कलेक्टर हिमांशु 
चंद्रा ने जिले के विभिन्न क्षेत्रों से आए 
71 आवेदकों की समस्याएं सुनीं। उन्होंने 
संबंधित अधिकारियों को प्रत्येक आवेदन 
का नियमानुसार परीक्षण कर प्राथमिकता 
और समय-सीमा में निराकरण करने के 
निर्देश दिए।
जनसुनवाई में फसल बीमा, उपचार, प्रधानमंत्री 
आवास , भूमि एवं अतिक्रमण, पट्टा , राजस्व 

अभिलेख, नामांतरण , बंटवारा, पशुपालन ऋण 
, रोजगार तथा विभिन्न शासकीय योजनाओं 
का लाभ दिलाने संबंधी आवेदन प्राप्त हुए। 
आवेदकों द्वारा आवास एवं पट्टा दिलाने, 
आर्थिक सहायता, भूमि विवाद के निराकरण, 
राजस्व संबंधी समस्याओं, शासकीय भूमि 
से अतिक्रमण हटाने, रास्ता खुलवाने, विद्युत 
पोल हटाने, ऑनलाइन राजस्व अभिलेख दर्ज 
कराने, ऋण संबंधी राहत तथा रोजगार के लिए 
वाहन उपलब्ध कराने सहित अन्य समस्याएं 
प्रस्तुत की गईं। कलेक्टर ने अधिकारियों को 
निर्देश दिए कि जिन प्रकरणों का निराकरण 
जिला स्तर पर संभव है, उनमें कार्रवाई करें।        

आईडीएसपी के अतंर्गत घट्टिया एवं ताजपुर के सीएचओ का प्रशिक्षण आयोजित

स्वतंत्र लोकतंत्र । संवाददाता 
नीमच

स्वतंत्र लोकतंत्र । संवाददाता 
नीमच

अभियान का आयोजन
भारत सरकार के सांख्यिकी एवं कार्यक्रम 
कार्यान्वयन मंत्रालय के निर्देशों के अनुपालन 
में 17 सिंतबर से 02 अक्टूबर तक आयोजित 
किए जा रहे “स्वच्छता ही सेवा अभियान-
2026” के अंतर्गत मंगलवार को उप-क्षेत्रीय 
कार्यालय, उज्जैन में “जन भागीदारी एवं जन 
जागरूकता अभियान” गतिविधि का आयोजन 
किया गया।उक्त कार्यक्रम में कार्यालय के 
अधिकारियों एवं कर्मचारियों के साथ-साथ 
कार्यालय के आसपास के आम नागरिकों 
ने सक्रिय रूप से सहभागिता की। उपस्थित 
अधिकारियों, कर्मचारियों एवं आम नागरिकों 
को स्वच्छता के महत्व के प्रति जागरूक किया 
गया तथा स्वच्छ एवं स्वस्थ वातावरण के लिए 
प्रेरित किया।     

 मोगली उत्सव में गंूजे जल, जंगल और जमीन से जडु़े 

सवाल, बड़वानी के विद्यार्थियो ंने दिखाई प्रतिभा
जिला स्तरीय प्रश्नमंच में कनिष्ठ और वरिष्ठ वर्ग में बड़वानी विकासखंड का दबदबा 

मोगली उत्सव 2026 के तहत शासकीय 
उत्कृष्ट उच्चतर माध्यमिक विद्यालय 
क्रमांक-01 बड़वानी में जिला स्तरीय 
प्रश्नमंच प्रतियोगिता का आयोजन किया 
गया। प्रतियोगिता में जिले के विभिन्न 
विकासखंडों से चयनित विद्यार्थियों 
ने पर्यावरण, जल, जंगल और जमीन 
से जुड़े सवालों का आत्मविश्वास के 
साथ जवाब देते हुए अपनी प्रतिभा और 
पर्यावरणीय समझ का प्रदर्शन किया।
माध्यमिक स्तर के कनिष्ठ वर्ग में विभिन्न 
विकासखंडों की सात टीमों ने सहभागिता 
की। इसमें बड़वानी विकासखंड की टीम 
ने प्रथम स्थान प्राप्त किया। विजेता टीम में 

माता शबरी आवासीय कन्या शिक्षा परिसर 
की कनिष्का तथा पीएम श्री शासकीय बालक 

उच्चतर माध्यमिक विद्यालय क्रमांक-02 के 
कृष्णा पिपलौदे शामिल रहे। इसी तरह कक्षा 

9वीं से 12वीं के वरिष्ठ वर्ग में भी बड़वानी 
विकासखंड के विद्यार्थियों ने बाजी मारी। 
शासकीय उत्कृष्ट विद्यालय क्रमांक-01 के 

संदीप जमरा तथा माता शबरी आवासीय कन्या 
शिक्षा परिसर की रिंका अटाले ने प्रथम स्थान 
हासिल किया।

स्वतंत्र लोकतंत्र । संवाददाता 
बड़वानी

पेंच में सीखेंगे प्रकृति संरक्षण के गुर
दोनों वर्गों के विजेता विद्यार्थी अब राज्य स्तरीय प्रतियोगिता में जिले का प्रतिनिधित्व करेंगे। उनका 
चयन पेंच राष्ट्रीय उद्यान, सिवनी में होने वाले आयोजन के लिए हुआ है। विद्यार्थी 27, 28 और 
29 अक्टूबर को पेंच राष्ट्रीय उद्यान का भ्रमण करेंगे तथा वहां होने वाली विभिन्न गतिविधियों में 
हिस्सा लेंगे। कार्यक्रम में तहसीलदार राहुल सोलंकी ने विद्यार्थियों का मार्गदर्शन किया, जबकि 
जिला शिक्षा अधिकारी ज्योति पटेल ने विजेताओं को बधाई देकर राज्य स्तरीय प्रतियोगिता के लिए 
शुभकामनाएं दीं। अतिथियों ने सभी प्रतिभागियों को प्रमाण-पत्र प्रदान किए। कार्यक्रम की रूपरेखा 
नोडल अधिकारी आशीष शुक्ला ने तैयार की। प्रश्नमंच की साज-सज्जा एवं कम्प्यूटरीकृत 
प्रस्तुतीकरण दीपक गुप्ता और कैलाश बड़ले ने किया तथा मंच संचालन डॉ. रामसहाय यादव ने 
किया। आयोजन में निर्धयसिंह जामोद, सेवती डावर, अजय यादव, संदीप शर्मा, ललिता पटेल, 
ललिता रावल, खुशबू सेनानी, मोतीलाल सोलंकी और मोना मीणा सहित अन्य सहयोगियों का 
योगदान रहा।

एकलव्य हॉस्टल पहुंचे अधिकारी, विद्यार्थियो ं
से सीधा संवाद कर जानी ंव्यवस्थाएं

पढ़ाई, भोजन और रहन-सहन से जुड़ी समस्याएं सुनी;ं

विद्यार्थियों की शैक्षणिक और आवासीय 
व्यवस्थाओं की स्थिति जानने के उद्देश्य 
से प्रशासन एवं पुलिस अधिकारियों ने 
राजपुर थाना क्षेत्र के ग्राम नरवाल स्थित 
एकलव्य विद्यालय हॉस्टल का संयुक्त 
निरीक्षण किया। इस दौरान अधिकारियों 
ने हॉस्टल में रहकर पढ़ाई कर रहे छात्र-
छात्राओं से सीधे संवाद किया और उनकी 
दैनिक दिनचर्या से जुड़ी व्यवस्थाओं की 
जानकारी ली।
निरीक्षण के दौरान एसडीएम, थाना प्रभारी 
राजपुर और रक्षित निरीक्षक (आरआई) ने 
विद्यार्थियों से उनकी पढ़ाई, रहन-सहन, भोजन 
की गुणवत्ता तथा हॉस्टल परिसर में उपलब्ध 
सुविधाओं के बारे में विस्तार से चर्चा की। 
विद्यार्थियों ने भी अपनी आवश्यकताओं और 
सामने आ रही समस्याओं को अधिकारियों के 
समक्ष खुलकर रखा। अधिकारियों ने बच्चों की 
बात गंभीरता से सुनी और हॉस्टल प्रबंधन से 
चर्चा कर व्यवस्थाओं में आवश्यक सुधार के 

निर्देश दिए। इसके अलावा प्राचार्य और वार्डन 
को हॉस्टल की व्यवस्थाओं को और बेहतर व 

सुदृढ़ बनाने के लिए आवश्यक दिशा-निर्देश 
दिए गए।

स्वतंत्र लोकतंत्र । संवाददाता 
बड़वानी

बिना झिझक बताएं अपनी समस्या
अधिकारियों ने विद्यार्थियों को नियमित रूप से मन लगाकर पढ़ाई करने और जीवन में अनुशासन 
बनाए रखने की समझाइश दी। साथ ही कहा कि हॉस्टल या पढ़ाई से संबंधित किसी भी प्रकार की 
परेशानी होने पर वे बिना संकोच संबंधित अधिकारियों को इसकी जानकारी दें। मैत्रीपूर्ण माहौल में 
हुए संवाद के दौरान अधिकारियों ने विद्यार्थियों को भरोसा दिलाया कि उनकी जायज समस्याओं 
के समाधान के लिए आवश्यक कार्रवाई की जाएगी। इस पहल से विद्यार्थियों और अधिकारियों के 
बीच संवाद का सीधा माध्यम भी मजबूत हुआ।

चूल्हे की चौखट से कारोबार की उड़ान, भैंस 
पालन ने बदली महिलाओ ंकी तकदीर

 दगु्ध उत्पादन बना आर्थिक संबल

जब महिलाओं को हुनर के साथ अवसर 
और सामूहिक प्रयास का मंच मिलता है, 
तो बदलाव की कहानी गांव की गलियों 
से निकलकर पूरे समाज तक पहुंचती 
है। ठीकरी विकासखंड की ग्राम पंचायत 
सुराना का खोड़ियार आजीविका समूह 
ग्रामीण महिलाओं के इसी बदलाव की 
प्रेरक मिसाल बनकर सामने आया है।
राज्य ग्रामीण आजीविका मिशन के मार्गदर्शन 
में समूह की महिलाओं ने पारंपरिक पशुपालन 
को आय के व्यवस्थित साधन में बदलते हुए 
सामूहिक भैंस पालन और दुग्ध उत्पादन को 
अपनी आजीविका का आधार बनाया। कभी 
घरेलू जिम्मेदारियों तक सीमित रहने वाली 

इन महिलाओं ने एकजुट होकर आर्थिक 
स्वावलंबन की दिशा में कदम बढ़ाया है। 
समूह की पहल ने महिलाओं को केवल आय 
का माध्यम ही नहीं दिया, बल्कि उन्हें निर्णय 
लेने, साथ मिलकर काम करने और अपने 
परिवार की आर्थिक स्थिति मजबूत करने का 
अवसर भी दिया। सामूहिक रूप से पशुपालन 
और दुग्ध उत्पादन की गतिविधियां संचालित 
करने से ग्रामीण अर्थव्यवस्था को भी नई गति 
मिलने की उम्मीद बनी है। खोड़ियार समूह की 
कहानी यह संदेश देती है कि महिलाओं की 
एकजुटता, मेहनत और आजीविका के अवसर 
मिल जाएं तो गांव की तस्वीर बदली जा सकती 
है। सुराना की ये महिलाएं अब सिर्फ परिवार की 
जिम्मेदारियां संभालने वाली नहीं, बल्कि अपने 
परिवार की आर्थिक मजबूती में सक्रिय भागीदार 
बनने की दिशा में आगे बढ़ रही हैं।

स्वतंत्र लोकतंत्र । संवाददाता 
बड़वानी

बड़वानी के कपास को मिलेगी वैश्विक पहचान, 
अजंड़ में ‘कस्तूरी कपास’ पर कार्यशाला

उन्नत बीज, एचडीपीएस तकनीक और बहेतर प्रसंस्करण से बढ़ेगी कपास की गुणवत्ता

जिले के कपास को राष्ट्रीय और 
अंतरराष्ट्रीय बाजार में अलग पहचान 
दिलाने तथा किसानों को गुणवत्तायुक्त 
कपास उत्पादन के लिए प्रोत्साहित करने 
के उद्देश्य से मंगलवार को कृषि उपज 
मंडी प्रांगण अंजड़ में ‘कस्तूरी कपास 
भारत’ पर एक दिवसीय कार्यशाला एवं 
उन्मुखीकरण कार्यक्रम आयोजित किया 
गया। भारतीय कपास निगम, जिला 
प्रशासन और कृषि विभाग के संयुक्त 
आयोजन में किसानों को गुणवत्तायुक्त 
कपास उत्पादन और फसल कटाई के 
बाद अपनाई जाने वाली बेहतर पद्धतियों 
की जानकारी दी गई।
कार्यशाला में नितिन तोमर ने किसानों को 
अच्छे बीज के चयन, उन्नत कृषि पद्धतियों, 
एचडीपीएस तकनीक, प्राकृतिक फसल सुरक्षा, 
मिट्टी परीक्षण और पोषक तत्व प्रबंधन की 
जानकारी दी। उन्होंने किसानों से अधिकृत 
विक्रेताओं से ही प्रमाणित बीज खरीदने की 

अपील की। उदयसिंह खरात ने बताया कि 
‘कस्तूरी कपास भारत’ कपास की कोई नई 
किस्म नहीं, बल्कि निर्धारित गुणवत्ता मानकों 
को पूरा करने वाले भारतीय कपास का 
ब्रांड नाम है। इसकी पहचान और गुणवत्ता 
सुनिश्चित करने के लिए कपास की गांठों 
पर क्यूआर कोड आधारित निगरानी व्यवस्था 
की गई है। कलेक्टर जयति सिंह ने कहा कि 

किसानों की आय बढ़ाने के लिए प्रशासन 
उन्नत बीज, एचडीपीएस पद्धति और प्रशिक्षण 
कार्यक्रमों के माध्यम से लगातार प्रयास कर रहा 
है। गुणवत्तायुक्त कपास की प्रत्येक गांठ पर 
500 रुपये प्रोत्साहन का प्रावधान भी बताया 
गया। कार्यक्रम में कृषि अधिकारी, कपास 
व्यापारी, जिनर्स, किसान संगठनों के प्रतिनिधि 
और बड़ी संख्या में किसान मौजूद रहे।

स्वतंत्र लोकतंत्र । संवाददाता 
बड़वानी

एसपी ने सुनी ंआमजन की समस्याएं

स्वतंत्र लोकतंत्र। बड़वानी। आमजन की शिकायतों का त्वरित, निष्पक्ष और पारदर्शी निराकरण 
सुनिश्चित करने के उद्देश्य से पुलिस अधीक्षक पद्मविलोचन शुक्ल ने मंगलवार को ऑनलाइन 
जनसुनवाई की। इस दौरान एसपी कार्यालय से जिले के सभी एसडीओपी, थाना प्रभारी और 
चौकी प्रभारी वर्चुअल माध्यम से जुड़े। एसपी ने आवेदकों की समस्याएं सीधे सुनीं और संबंधित 
अधिकारियों को शिकायतें ऑनलाइन हस्तांतरित कर कार्रवाई के निर्देश दिए। जनसुनवाई में कुल 
चार आवेदन प्राप्त हुए। इनमें पारिवारिक विवाद, लड़ाई-झगड़े और महिला संबंधी मामले शामिल 
थे। एसपी ने संबंधित थाना प्रभारियों और एसडीओपी को प्रत्येक शिकायत की जांच कर निर्धारित 
समय-सीमा में कार्रवाई पूरी करने के निर्देश दिए। उन्होंने कहा कि शिकायतों के निराकरण में 
अनावश्यक देरी नहीं होनी चाहिए, ताकि आवेदकों को बार-बार पुलिस कार्यालय या थाने के 
चक्कर न लगाने पड़ें। एसपी ने महिलाओं, वरिष्ठ नागरिकों और अत्यंत संवेदनशील मामलों को 
प्राथमिकता के आधार पर लेने के निर्देश दिए। उन्होंने कहा कि जनसुनवाई का उद्देश्य आमजन 
और पुलिस के बीच विश्वास को मजबूत करना है। प्रत्येक पीड़ित की शिकायत पर निष्पक्ष एवं 
वैधानिक कार्रवाई सुनिश्चित करना पुलिस की प्राथमिकता है। जनसुनवाई के दौरान अतिरिक्त 
पुलिस अधीक्षक धीरज बब्बर, एसडीओपी महेश सुनैया, डीएसपी (अजाक) निलेश्वरी डावर, 
डीएसपी चेतनसिंह बघेल, रक्षित निरीक्षक गजेंद्र निंगवाल, शिकायत शाखा निरीक्षक सुनीता 
मंडलोई एवं महिला थाना प्रभारी सुनीता मुजाल्दा सहित अन्य अधिकारी मौजूद रहे।

खरगोन, बुधवार 30 सितंबर 2026 08 खरगोन-बड़वानी
क्रमोन्नति-पदोन्नति लटकी, 12-24 

वर्ष सेवा वाले शिक्षको ंने सौपंा ज्ञापन
इंदौर में धरने की चेतावनी, कहा, अबतक नही ंहुई सुनवाई

जिले में कार्यरत प्राथमिक और माध्यमिक 
शिक्षक जिनकी सेवा अवधि 12 एवं 24 
वर्ष पूर्ण हो चुकी है, उनकी क्रमोन्नति लंबे 
समय से लंबित है। 5 वर्षों की गोपनीय 
चरित्रावली संभागीय उपायुक्त कार्यालय 
में जमा होने और कई बार सहायक 
आयुक्त व उपायुक्त कार्यालय को 
अवगत कराने के बाद भी आदेश जारी 
नहीं हुए।
इसको लेकर राज्य शिक्षक संघ के प्रदेश 
उपाध्यक्ष प्रभुराम मालवीया, प्रांतीय प्रवक्ता 
संतोष जायसवाल, जिला अध्यक्ष अमित शर्मा, 
महिला मोर्चा जिला अध्यक्ष अर्चना गुप्ता, 
अर्चना गीते के नेतृत्व में सैकड़ों शिक्षकों ने 
सहायक आयुक्त कार्यालय पहुंचकर सहायक 
आयुक्त डॉ. कविता आर्य को संभागीय 
उपायुक्त के नाम ज्ञापन सौंपा और नारेबाजी 
की। ज्ञापन में बताया कि पात्र प्राथमिक-
माध्यमिक शिक्षकों की पदोन्नति भी लंबित है, 
जबकि गोपनीय चरित्रावली भेजी जा चुकी है। 
मांग पूरी न होने पर इंदौर में संभागीय उपायुक्त 

कार्यालय पर धरना-प्रदर्शन किया जाएगा। इस 
दौरान मुरली महाजन, विष्णु पाटीदार, कृष्णराज 
राठौर, गणेश मालवीय, शैलेंद्र वर्मा, आनंदराम 

सोनगरे, जगदीश पाटीदार, चंद्रकिरण गुप्ता, 
मनीष पाटीदार सहित बड़ी संख्या में शिक्षक 
मौजूद रहे।

स्वतंत्र लोकतंत्र । संवाददाता 
खरगोन

जिला स्तरीय समस्याओ ंका अलग ज्ञापन
संघ ने सहायक आयुक्त के नाम दूसरे ज्ञापन में बताया कि भगवानपुरा, झिरन्या, भीकनगांव सहित 
अन्य जनपदों में शिक्षकों का डीए एरियर लंबित है। बीईओ और संकुल प्राचार्यों को शिकायत 
के बाद भी भुगतान नहीं हुआ। 3 वर्ष की परीक्षा अवधि पूर्ण करने वाले शिक्षकों का संविलयन 
आदेश जारी नहीं हुआ है। साथ ही झिरन्या में सार्थक ऐप में उपस्थिति के नाम पर 115 से अधिक 
शिक्षकों का गलत तरीके से कटा वेतन भुगतान कराने की मांग की गई।

अफजलपुर में 200 पेटी अवैध 
शराब जब्त, पिकअप चालक फरार 

 नाकाबंदी कर वाहन को रोकने का प्रयास किया

अफजलपुर थाना पुलिस ने अवैध शराब 
तस्करी के खिलाफ कार्रवाई करते हुए 
200 पेटी देशी शराब से भरी बोलेरो 
पिकअप जब्त की है। इसमें 100 पेटी 
देशी मसाला और 100 पेटी देशी प्लेन 
शराब शामिल है। कुल शराब की मात्रा 
1800 बल्क लीटर तथा कीमत करीब 
10 लाख रुपए बताई गई है। पुलिस ने 
शराब परिवहन में प्रयुक्त बोलेरो पिकअप 
भी जब्त की है, जिसकी कीमत करीब 6 
लाख रुपए है।
पुलिस के अनुसार 28 सितंबर को मुखबिर से 
सूचना मिली थी कि बोलेरो पिकअप से अवैध 

शराब का परिवहन किया जा रहा है। सूचना पर 
पुलिस टीम ने नाकाबंदी कर वाहन को रोकने 
का प्रयास किया। पुलिस को देखकर चालक 
पिकअप को नई आबादी अफजलपुर की ओर 
ले गया। पुलिस ने पीछा किया तो रास्ता बंद 
होने पर चालक वाहन छोड़कर मौके से फरार 
हो गया। वाहन(एमपी 70 जी 0315) की 
तलाशी ली तो उसमें 200 पेटी अवैध शराब 
मिली। पुलिस ने शराब और वाहन जब्त कर 
अज्ञात आरोपी के खिलाफ धारा 34(2) 
आबकारी एक्ट के तहत प्रकरण दर्ज किया है। 
फरार आरोपी की तलाश के साथ ही तकनीकी 
साक्ष्यों के आधार पर जांच की जा रही है। थाना 
प्रभारी उप निरीक्षक विकास गेहलोत एवं पुलिस 
टीम की कार्रवाई में महत्वपूर्ण भूमिका रही।

स्वतंत्र लोकतंत्र । संवाददाता 
मंदसौर

बरुड पुलिस ने खेत से मोटर पंप चोरी 
करने वाले आठ आरापेी गिरफ्तार 

बरुड पुलिस ने किसानों के खेतों से पानी 
की पनडुब्बी मोटर और केबल चोरी 
करने वाले गिरोह का खुलासा कर 8 
आरोपियों को गिरफ्तार किया है, जिसमें 
1 विधि विरुद्ध बालक शामिल है।
एसपी रविन्द्र वर्मा के निर्देश पर एसडीओपी 
सौरभ तोमर के मार्गदर्शन और थाना प्रभारी 
ईलापसिंह मुजालदे के नेतृत्व में टीम ने 
ग्राम देवनाल्या पंचायत भवन के सामने से 
दबिश देकर आरोपियों को पकड़ा। ये मोटर 
पंप बेचने के लिए पिकअप तलाश रहे 
थे। पुलिस ने 4 मोटर पंप और 200 फीट 
केबल कीमत 1.24 लाख और घटना में 
प्रयुक्त 3 मोटरसाइकिल कीमत 2 लाख रुपये 
जब्त की है। तो वहीं मामले में पुलिस न े
 शिवम पिता नंदकिशोर उर्फ नंदु निंगवाल 19 
वर्ष, देवगन पिता बोटरसिंह मुजाल्दे 19 वर्ष, 
संतोष पिता नंदकिशोर उर्फ नंदु निंगवाल 19 
वर्ष,रमेश उर्फ चैनसिंग पिता नंदकिशोर उर्फ 

नंदु निंगवाल 24 वर्ष, जितेन्द्र पिता चन्दरसिंग 
निंगवाल 24 वर्ष, रमेश पिता बंशीलाल 
निंगवाल 19 वर्ष,सुरेश पिता सीताराम निंगवाल 

20 वर्ष सहित एक 17 वर्षीय नाबालिग सभी 
निवासी ग्राम देवनाल्या थाना बरुड को गिरफ्तार 
किया है।

स्वतंत्र लोकतंत्र । संवाददाता 
खरगोन

एसपी ने सुनी 11 फरियादियो ंकी समस्या 
शासन के निर्देश पर हर मंगलवार आयोजित जनसुनवाई में एसपी रविन्द्र वर्मा ने अपने कार्यालय 
में आमजन की समस्याएं सुनीं। जनसुनवाई में कुल 11 आवेदक पहुंचे, जिन्होंने जमीनी विवाद, 
आपसी विवाद और संपत्ति संबंधी शिकायतें रखीं। एसपी ने सभी शिकायतों को गंभीरता से 
सुनकर संबंधित अधिकारियों को समय-सीमा में उचित कार्रवाई के निर्देश दिए। अन्य विभागों से 
जुड़ी शिकायतों पर थाना प्रभारियों को समन्वय कर वैधानिक कार्रवाई करने को कहा।

न्याय के स्वर में गंूजी कविता 

महिला सशक्तिकरण पर 
कहानी का हुआ प्रकाशन 

मध्यप्रदेश राज्य विधिक सेवा प्राधिकरण 
जबलपुर के अपने महत्वपूर्ण विधिक 
सेवा प्रकाशन  "न्याय के स्वर" पुस्तक में 
जिला विधिक सेवा प्राधिकरण मंडलेश्वर 
की पैरालीगल वालंटियर्स दीपमाला शर्मा 
की महिला सशक्तिकरण के विषय पर 
रचनाएं एवं कविता प्रकाशित की गईं है।
तहसील बड़वाह में तहसील विधिक सेवा 
समिति की समाज सेविका दीपमाला शर्मा 
पिछले 10 वर्षों से पैरालीगल वालंटियर 
(कानूनी स्वयं सेवक) के माध्यम से विधिक 
सेवा में अपना योगदान देती आ रही है 
महिलाओ को सशक्त बनाने एवं महिला 
सशक्तिकरण के लिए नित्य निरंतर कार्यो को 
करते हुए अपने अनुभव से उनके द्वारा स्वरचित 
प्रेरक कहानी एवं कविता "महिला सशक्तिकरण 
"पर  लिखी गई है। प्रेरक कहानी एवं कविता 

को मध्य प्रदेश राज्य विधिक सेवा प्राधिकरण, 
जबलपुर के महत्वपूर्ण विधिक सेवा प्रकाशन 
"न्याय के स्वर" पुस्तक में स्थान दिया गया 
जिस पर उनका एवं जिला विधिक सेवा 
प्राधिकरण, जिला न्यायालय मंडलेश्वर का 
उनके द्वारा आभार व्यक्त किया गया। उनकी 
इस उपलब्धि पर तहसील एवं जिला विधिक 
सेवा द्वारा तथा सह पैरालीगल वालिंटियर कु 
अंजली कर्मा, प्राची सोनी द्वारा बधाई एवं 
शुभकामनाएं दी गई।

स्वतंत्र लोकतंत्र । संवाददाता 
बड़वाह

 शिक्षको ंके माध्यम से बच्चों  और आमजन 
तक पहुँचाया यातायात सुरक्षा का संदेश 

पुलिस की पहल, नियमो ंकी जानकारी दी

पुलिस द्वारा बस स्टैंड रोड स्थित संकुल 
कार्यालय में चल रहे शिक्षकों के प्रशिक्षण 
(ट्रेनिंग) सेंटर में यातायात पुलिस द्वारा 
एक विशेष जागरूकता कार्यक्रम का 
आयोजन किया गया। इस दौरान पुलिस 
टीम निरीक्षक आशा यादव थाना प्रभारी 
यातायात ने वहां उपस्थित सभी शिक्षकों 
से सीधा संवाद करते हुए एक महत्वपूर्ण 
अपील एंव सभी शिक्षकों से आग्रह किया 
है कि वे समाज के मार्गदर्शक हैं, इसलिए 
वे अपनी-अपनी कक्षाओं में स्कूली बच्चों 
को और अपने घर-परिवार के सदस्यों 
को यातायात नियमों का कड़ाई से पालन 
करने की सलाह दें।
शिक्षकों को संबोधित करते हुए पुलिस ने 

बताया कि यातायात नियमों का पालन करने 
से न केवल अधिकांश सड़क दुर्घटनाओं को 
होने से रोका जा सकता है, बल्कि यदि कोई 
दुर्घटना हो भी जाए, तो हेलमेट और सीटबेल्ट 
जैसे सुरक्षा उपकरणों के कारण जनहानि और 
गंभीर चोटों के नुकसान को काफी हद तक कम 
किया जा सकता है। “बड़वाह पुलिस ने सभी 

शिक्षकों से इस 'सड़क सुरक्षा अभियान' में 
भागीदार बनने और बच्चों के माध्यम से हर घर 
तक यह संदेश पहुँचाने का अनुरोध किया है। 
अभियान  में एसडीओपी अर्चना रावत, थाना 
प्रभारी राजेन्द्र बर्मन, थाना प्रभारी यातायात 
आशा यादव, आर.नीरज यादव, आर. शैलेन्द्र 
रघुवंशी व अन्य थाना स्टॉफ का योगदान रहा। 

स्वतंत्र लोकतंत्र । संवाददाता 
बड़वाह

देश की छवि धमूिल कर रह ेहैं - एन.एस.सोलंकी
स्वतंत्र लोकतंत्र। बड़वाह। लोकसभा में विपक्ष के नेता राहुल गाँधी द्वारा प्रधानमंत्री नरेंद्र मोदी 
व भाजपा पर वोट चोरी का आरोप लगाए जाने को भाजपा नेता एन.एस. सोलंकी ने पूरी तरह 
बेबुनियाद बताया। सोलंकी ने कहा कि चुनाव आयोग द्वारा एसआईआर प्रक्रिया के तहत फर्जी 
वोटरों के नाम काटने का कार्य किया गया है। इससे देश में रह रहे घुसपैठिये तथा एक व्यक्ति के 
दो जगह मतदाता सूची में दर्ज नामों की पारदर्शितापूर्ण छंटनी हुई है। उन्होंने कहा कि विपक्ष के नेता 
चुनाव आयोग की सराहना करने के बजाय चुनाव में गड़बड़ी व वोट चोरी जैसे मिथ्या आरोप लगा 
रहे हैं, जिससे देश के चुनाव आयोग व प्रधानमंत्री की छवि धूमिल हो रही है। लोकसभा चुनाव 
के आंकड़ों का उल्लेख करते हुए सोलंकी ने कहा कि 2014 में भाजपा ने 282 व कांग्रेस ने 44 
सीटें जीतीं, 2019 में भाजपा ने 303 व कांग्रेस ने 52 सीटें जीतीं, जबकि 2024 में भाजपा ने 
240 व कांग्रेस ने 99 सीटें जीतीं। 2024 में भाजपा की 63 सीटें कम हुईं और कांग्रेस की सीटें 
बढ़ीं। सोलंकी ने सवाल किया कि यदि भाजपा ने वोट चोरी कर सरकार बनाई है तो उसकी सीटें 
कम क्यों हुईं और कांग्रेस की सीटें क्यों बढ़ीं। इन आंकड़ों से स्पष्ट होता है कि चुनाव आयोग सभी 
चुनाव ईमानदारी से करवा रहा है। कांग्रेस अपनी हार का झूठ फैलाकर चुनाव आयोग व सरकार 
को बदनाम कर रही है। राहुल गाँधी को इसके लिए माफी मांगनी चाहिए।

बच्चों  के स्वास्थ्य की जाचं, 850 की स्क्रीनिगं
स्वतंत्र लोकतंत्र। बड़वानी। विश्व हृदय दिवस के अवसर पर 29 सितंबर को राष्ट्रीय बाल 
स्वास्थ्य कार्यक्रम के अंतर्गत जिला चिकित्सालय बड़वानी में बच्चों के स्वास्थ्य परीक्षण एवं हृदय 
रोग संबंधी जागरूकता कार्यक्रम आयोजित किया गया। मुख्य चिकित्सा एवं स्वास्थ्य अधिकारी 
के मार्गदर्शन में आयोजित शिविर में विशेषज्ञ चिकित्सकों ने बच्चों की जांच कर उन्हें स्वस्थ 
हृदय के लिए जरूरी सावधानियों की जानकारी दी। जिला चिकित्सालय में डॉ. राम पाटीदार, 
एमडी मेडिसिन विशेषज्ञ ने इको मशीन के माध्यम से बच्चों की जांच की। वहीं एसएनसीयू में 
फॉलोअप के लिए आए 15 बच्चों की भी डॉ. शीला अगलेचा, शिशु रोग विशेषज्ञ द्वारा इको मशीन 
से जांच की गई।       


